
Taon 8 Bilang 4  Disyembre 31, 2014
Pabalat:  Mga bata ang karaniwang biktima 
sa matagal nang digmaan sa Mindanao.  
Kuha ang larawan sa evacuation center 
sa Pikit North Cotabato, 2008; at mga 
larawan nina US Pres. Obama at Japan 
PM Abe )larawan:www.liquida.it;wsj.
com)

Nilalaman

Pormal na ipinagkaloob ng US sa 
pamahalaang Pilipino sa seremonya 
sa Malacanang ang lahat ng karapatan 
at title claims sa 199,570 ekt. saklaw ng 
mga base militar ng US sa Pilipinas.  
Pagtupad ito sa komitment ng US sa 
magkasamang pahayag nina President 
Ramon Magsaysay at ni US VP Richard 
Nixon ukol dito, Hulyo 3, 1956.

Humantong sa seremonyang 
ito ang mainit na debateng legal sa 
pagitan nina US Attorney General  
Herbert Brownell, Jr at ng pinuno ng 
Phil. Senate Committee on National 
Defense and Security na si Claro M. 
Recto.  Batikang abugado at matagal 
na nagsilbi sa kolonyal na gubyerno si 
Recto, kabilang ang pagkapresidente 
ng Philippine Constitutional 
Convention sa ilalim ng Tydings-
McDuffie Law (T-ML). 

Pumutok ang legal na debate 
nang malathala ang isang bahagi ng 
opinyon ni Brownell sa The Manila 
Chronicle, Marso 17, 1954, tatlong araw 
makaraan ang ikapitong anibersaryo 
ng Military Bases Agreement (MBA): 
may mga  titulo ang US sa mga base 
militar.  Ito ang tutuntungan sa bagong 
pakikipagnegosasyon  ng US sa 
Pilipinas.  Gustong palawakin pa ng US 
ang operasyon at saklaw ng mga base 
militar.  Umiigting ang cold war—ang 
pulitikal, ekonomiko at diplomatikong 
labanan ng US at ng Russia -- at nais 
ampatin ng US ang paglaganap ng 
mga progresibong kilusan sa Asia. 

Pinanatili ng MBA ang ilan sa 
pinakamalalaking base militar ng US, 
habang nasa 30 ang isinara o ibinigay 
sa gubyernong Pilipino.  Itinindig 
ang mga ito sa panahon ng tuwirang 
pananakop ng US, 1899-1945.

Iginiit ni Brownell na sa 
pagkakaloob ng US ng kalayaan sa 
Pilipinas, nanatili ang pagmamay-ari 
ng US sa lupang saklaw ng mga base 
militar.  May Torrens Certificates of 
Title ang mga ito na iginawad ng US 
Presidential Executive Orders.

Sinikap patunayan ni Brownell 
na sa lahat ng legal na instrumento mula 
sa Tydings-McDuffie Law hanggang 
MBA, walang pagsasalin ng karapatan 
sa Pilipinas sa ari-ariang sangkot ang 
mga base, at ang kasunduan ukol dito 

ay gagawin pa sa hinaharap.  At dahil 
wala pa ang mga kasunduan para dito, 
mananatiling pag-aari ng US ang mga 
lupa kahit pa nailipat na ang soberanya 
ukol dito sa Pilipinas.

Pinulbos ni Recto ang 
argumento ni Brownell.  Ginamit din 
ng senador ang mga dokumentong 
pinagsanggunian ng US attorney 
general.  Binalikan ni Recto ang 
kasaysayan:

Sa proklamasyon ni US 
President Harry Truman sa kalayaan 
ng Pilipinas, Hulyo 4, 1946, binitiwan 
ng US ang karapatan at kapangyarihan 
sa Pilipinas,  “maliban sa ilang 
reserbasyon na naruon at gagawin pa.”  
Matapos iyon, nilagdaan ng dalawang 
bansa ang Treaty of General Relations.  
Isinurender ng US sa Artikulo I nito 
ang “lahat ng posesyon, superbisyon, 
hurisdiksyon, kontrol at soberanya na 
taglay at ginagampanan ng US sa teritoryo 
at mamamayan,” ng Pilipinas, “maliban 
sa paggamit ng mga base, mga  dagdag na 
kasangkapan sa mga baseng ito, at mga 
karapatang kaakibat nito, na naaayon sa 
kasunduan ng US at Pilipinas.....” 

Inilinaw din sa preambulo ng 
MBA, na,  “sa pagganap sa karapatan at 
soberanya, binibigyan ng Pilipinas ang 
United States of America, ng  karapatang 
gamitin nang walang bayad, ang mga tiyak 
na lupang publiko,  para sa pagtataguyod 
ng mutwal na interes ng dalawang bansa.”

Idiniin ni Recto ang salitang 
paggamit (use) na siyang laman ng 
mga kasunduan.  Isinuko na ng US 
ang kapangyarihan nito sa Pilipinas, 

at kakabit dito ang kapangyarihan sa 
lupa. Sinabi niya bilang pangwakas. 
na, “ hindi pwedeng ipahiram ng Pilipinas 
ang mga base militar kung hindi siya ang 
may-ari ng mga ito.”

Matapos mapagkumbinsing 
linawin ang karapat-dapat na 
kapangyarihan ng Pilipinas sa mga 
base militar, binatikos ni Recto 
sa kasunod na mga pahayag ang 
di-pantay na relasyon ng US at 
Pilipinas.  Nanawagan siya para sa 
malayang patakarang panlabas,  hindi 
patakarang palasunod sa dikta ng 
US.  Idiniin niyang hindi tunay na 
makakaimpluwensya ang Pilipinas sa 
Asia, “hanggang ang tingin sa kanya ng 
Asia ay papet ng Amerika, na ang tanging 
mga patakaran ay ang mga patakaran ng 
United States.”

Masakit na katotohanan itong 
paulit-ulit na sumusugat sa kamalayan 
ng mamamayan;  mula sa mga 
Pilipinong pinagkamalang babuyramo 
at pinatay ng sundalong Kano sa loob 
ng mga dating base militar;  hanggang 
sa mga Pilipinang ginahasa at 
pinaslang,  mahigit dalawang dekada 
matapos isara ang mga dayuhang base 
militar, at ang mga salarin ay hindi 
naparusahan.  

Ibinasura ng Philippine Senate 
ang MBA, 1991, sa gitna ng malakas na 
kilusang anti-base militar sa panahon 
ni Pres. Cory Aquino.  Ngayo’y 
nakalukob muli sa bayan ang mga 
bagong kasunduang militar sa US—
ang Visiting Forces Agreement (VFA) 
at Enhanced Defense Cooperation 
Agreement (EDCA), upang muling 
magbase sa bansa ang mga tropang 
Kano kahit ibinabawal ito ng 
Konstitusyong 1987.

Itinatali ng ganitong mga 
kasunduan ang Pilipinas sa hindi 
nalalagot na neokolonyal na relasyon 
sa US,  na itinaguyod ng mga lokal 
na pulitiko at mga elite upang 
pangasiwaan ang tanging neokolonya 
ng US sa Asya-Pasipiko.K  

Sanggunian: American  Military Bases in the 
Philippines: The Brownell Opinion. Roberto 
Paterno; Philippine Studies vol. 12, no. 3 (1964), 
Ateneo de Manila University;  Journal of American 
Chamber of Commerce of the Phil.Vol. 33, No.1, 
Enero 1957- sinipi ng Kahimyang Proj, Dis. 2012;.

Disyembre 6, 1956:
Pagsasauli sa Pilipinas ng Lahat ng karapatan at Title Claims 
ng US sa mga Lupaing Saklaw ng US Bases

Sen.Claro M.Recto. inquirer,.net

Ang nakaraan at 
kasulukuyang sitwasyon ng 
daigdig ang masaklaw na 
konteksto sa pag-aaral ng 
relasyong US-RP.  At, sa pag-
aaral, mahalagang sundan 
ang kongkretong balangkas at 
obhetibong pagtanaw sa reyalidad 
na:  

1. Ang US ay 
superpower na nakakapanaig 
sa pakikipagribalan sa ibang 
kapitalistang kapangyarihan 
sa pagdomina sa daigdig, sa 
kapinsalaan ng mga bansa at 
mamamayan ng daigdig. 

2. Tumitindi ang krisis 
ng pandaigdigang kapitalismo 
at kaugnay nito ay tumitindi 
ang militarismo ng US at ng 
mga kaalyado at karibal nitong 
kapangyarihan. 

3. Interes at 

layuning manatiling 
pinakamakapangyarihan 
ang pinagmumulan ng US sa 
ugnayan sa mga kaalyado at 
kaibigan nitong bansa at sa 
paglulunsad at pag-isponsor 
ng mga digma.

4. Nasasalamin ang 
lugar at silbi ng Pilipinas sa 
interes at layuning pandaigdig 
ng US sa mga kongkretong 
kalakaran sa nakaraan at 
kasalukuyan  at pormalisado 
ang papel na ito ng Pilipinas 
sa di-pantay at makaisang 
panig na mga kasunduang US-
RP sa ekonomya, paglilinang 
ng likas-yaman at laluna sa 
larangan ng seguridad at 
depensa.    

5. Mga kasunduang 
US-RP sa larangan ng 
seguridad at depensa 

ang balangkas ng US sa 
pagkaladkad ng bayan sa mga 
gera at probokasyon ng US sa 
mga karibal sa Asia-Pacific. 
Sa ganito, hindi magawa ng 
Pilipinas na kahit pumustura 
man lamang na malaya, 
nagsasarili, o kahit neutral o 
walang kinikilingan.  Nagiging 
target din ang Pilipinas ng 
mga karibal ng US at hindi 
lubos na napagkakatiwalaan 
ng mga bansang walang 
kinikilingan.  

Nasa mamamayang 
Pilipino, laluna ng mga 
kabataang nasa hanay ng 
pinakapinagsasamantalahan at 
inaapi, ang pagpapasya kung 
mananatiling bulag-bulagan at 
pasibo o kung kikilos at lalaban 
kasama ng nakikibakang mga 
mamamayan ng daigdig.K  

Bukas ang Kilusan sa mga artikulo, 
balita, tula, sanaysay, kwento, artwork, 
komentaryo, puna, mungkahi atbp;  
Ipadala ang ambag sa tanggapan at/o sa 
mga email address na nakasulat sa itaas.

ng Kilusan  para sa subskripyon, 

Matatapos ang 
taong 2014 nang 
nakabitin sa 

alanganin ang hustisya 
para sa mamamayang 
Pilipino kaugnay sa 
pagpaslang kay Jennifer 
Laude.  Nasa kustodya ng 
US ang akusadong si US 
Marine Lance Corporal 
Joseph Scott Pemberton.  
Suspendido ang paglilitis 
makaraang nagmosyon 
ang mga abugado ni 
Pemberton para ibaba sa 
homicide ang nakasampang 
kasong murder.  Kasabay 
nito, inaalok ng US at ng 
gubyerno ng Pilipinas 
ang pamilya Laude na 
makipag-areglo. 

Nauna rito, aroganteng 
naghamon si US ambassador 
Philip Goldberg na “dapat na 
may iisang interpretasyon ng 
Visiting Forces Agreement 
(VFA) laluna ng Artikulo 5 
nito”.  Walang reaksyon mula sa 
administrasyong PNoy Aquino 
o sa Department of Justice at 
Foreign Affairs.  Ibig sabihin, 
interpretasyon ng US ang 
masusunod. 

Naglalarawan ang 
arogansya ng US at ang 
pagsunod ng administrasyong 
PNoy Aquino, kasama na ang 
patuloy na pagpapairal ng VFA 
at pagbubuo pa ng Enhanced 

Defense Cooperation Agreement 
(EDCA), ng “espesyal na 
relasyon” ng US at RP. 

Bukod dito, pinatitingkad 
ang katangian ng relasyong 
US-RP ng isa pang isyu sa 
kasalukuyan. Tahimik na 
umuusad sa Konggreso ang 
pagbabago sa mga probisyon ng 
Konstitusyon sa pambansang 
ekonomya at patrimonya, 
pamumuhunan at pag-aaring 
dayuhan.   Hiniling ang “economic 
cha-cha” ng  mga dayuhang 
investor sa pangunguna ng 
American Chamber of Commerce, 
hindi ng mga mamamayang 
Pilipino.

Patunay ang dalawang 
kaganapan at usaping 
panseguridad at pang-ekonomya 
sa kasalukuyan sa nagpapatuloy 
na katangian ng relasyong 
US-RP na mula pa 1898, ang 
United States of America na 
ang nagtatakda. Ipinakikita 
nito ang papel ng gubyerno at 
sandatahang lakas ng Pilipinas 
sa pagpapatuloy ng espesyal na 
relasyong US-RP. 

Mahalaga laluna sa mga 
kabataan ng kasalukuyang 
henerasyon ng mamamayang 
Pilipino na pag-aralan ang 
nakaraan at kasalukuyang 
konteksto ng relasyong US-
RP.  Kailangang mapalaya 
ang kaisipan sa mga maling 
kaalaman at kamangmangang 
sinadya ng maling edukasyong 
bumabaluktot hanggang sa nagdi-
delete ng pag-aaral sa kasaysayan.  

Relasyong US-RP

Alex Uy

mailto:kpdpilipinas@gmail.com
mailto:kilusan_june10@yahoo.com
mailto:kilusan_june10@yahoo.com

Lathalain Lathalain

Nakasalang na sa House 
of Representatives ang 
draft Bangsamoro Basic 
Law (BBL) o House Bill 
(HB) No. 4994 mula nuong 
Setyembre 10, 2014.  

Mayor na resolusyon 
ng Comprehensive 

Agreement on the Bangsamoro 
(CAB) ang pagbabalangkas ng BBL 
upang mapairal ang kasunduan.  
Tinatawag din na organic law o 

mala saligang batas ang BBL.  
Bunga ang CAB ng negosasyong 
pangkapayapaan sa pagitan ng 
gubyernong PNoy (Government 
of the Philippines o GPH) at 
Moro Islamic Liberation Front 
(MILF).  Nilagdaan ang CAB sa 
Malakanyang, Marso 27, 2014. 

Binubuo ang CAB ng lahat 
ng mga naunang kasunduan 
ng gubyerno ng Pilipinas at ng 
MILF sa nakalipas na dalawang 
taon: Framework Agreement 

on the Bangsamoro o FAB 
(Disyembre 2012), ang Addendum 
on Bangsamoro Waters (Enero 
2013), at apat na annexes para sa 
FAB— Annex on Transitional 
Arrangements and Modalities 
(Pebrero 2013), Annex on Revenue 
Generation and Wealth-Sharing 
(Agosto 2013), Annex on Power-
Sharing (Disyembre 2013), at ang 
Annex on Normalization (Enero 
2014).  Nakabatay sa CAB ang 
Bangsamoro Basic Law Bill.

Nakaprogramang tapusin 
sa Kongreso ang pagpapasya sa 
BBL bago ang pagsasara ng 2014, 
at idaos ang plebisito para dito sa 
Marso 2015.  Posibleng lumagpas 
ito dahil sa pagbusisi sa public 
hearings at inaasahang debate ukol 
dito sa Kongreso.  

Para sa GPH at MILF at 
sa iba pang naghahangad ng 
pagwawakas ng kaguluhan sa 
Mindanao,  simula na ito ng 
pangmatagang kapayapaan at 
solusyon sa mahigit nang isang 
siglo ng digmaan. 

Kaisa ang Kilusan 

ng sambayanang Pilipino sa 
paghahangad ng solusyon sa 
matagal nang gera sa Mindanao 
at pagbibigay ng awtonomya 
sa mamamayang Moro.  Subalit 
mahalagang sipatin din ang 
BBL  sa mga implikasyon nito 
sa Saligangbatas, sa mga interes 
na nangibabaw sa negosasyong 
pangkapayapaan at kung ano 
rin ang pangmatagalang epekto 
nito sa karaniwang mamamayan 
laluna sa masang anakpawis hindi 
lamang sa hanay ng mga Moro 
kundi sa buong Mindanao.

Tumatampok  ang 
katanungan ukol sa 
konstitusyonalidad ng 
mahahalagang probisyon ng BBL 
para sa iba pang sumusubaybay sa 
prosesong ito.  

Nagpakita ng labis na 
interes ang gubyernong US sa 
negosyasyong pangkapayapaan sa 
Mindanao sa mahaba-haba nang 
panahon.  Matatandaang una 
rito, nabuo ng dalawang panig 
(GPH-MILF) ang Memorandum 
of Agreement on Ancestral 
Domain (MOA-AD) sa panahon 
ni Pres. Gloria Macapagal Arroyo.  
Nagbalak na sumaksi sa paglagda 
dito sa Malaysia, Agosto 2008, 
ang nuon ay US Ambassador 
Kristie Kenney mismo.  Hindi 
nangyari ito dahil sa petisyon sa 

Supreme Court na di-nagtagal 
ay nagdeklarang  unconstitutional 
ang MOA-AD, Oktubre 14, 2008, 
dahil sumasaling sa teritoryal 
na integridad at soberanya ng 
Pilipinas.

Nagpatutsada ukol dito 
si Senador Joker Arroyo, Agosto 
13, 2008, “Walang nagtanong 
kung bakit nanduon (sa dapat na 
signing sa Malaysia) si Ambassador 
Kenney? Ano ang interes ng mga 
Amerkano duon? Hindi sumasali 
sa anumang bagay ang US nang 
hindi nito pinag-iisipang mabuti.  
Hindi ito simpleng ribbon cutting sa 
isang flowershop.”

Sangkot ang US

Hindi kataka-takang 
magkainteres ang US 

para maabot ang political settlement 
sa gera sa Mindanao.  Tinatayang 
nasa $1T reserbang yamang 
mineral at enerhiya ang nakaimbak 
sa bahaging ito ng Pilipinas, ayon 
sa US intelligence assessments na 
ibinunyag ng Wikileaks, 2006 .  

Nakalubog na sa Mindanao 
ang US Institute of Peace (USIP) 
mula pa 1997.   Inatasan ng US 
State Department ang USIP 
na gumawa ng apat-na-taong 
proyekto para  mapabilis ang 
pagbubuo ng kasunduang 
pangkapayapaan ng GRP at MILF.  
Pinondohan ng US$30M ang plano 
na isiningit nina Sen. Ted Stevens 
at Daniel Inouye sa First Iraq War 
Supplemental Appropriations 
2003. (USIP Report 202: Eugene 
Martin and Astrid S. Tuminez, Feb. 
2008).

May isang ulat ang dating 
charge d affairs ng US Embassy 
Leslie A. Bassett sa kumpidensyal 
na kable sa Washington (Pebrero 
26, 2010, Wikileaks) na nagsabing: 
“hiniling ng rebel negotiators 
(ng MILF) ang mas malalim 
at direktang papel ng US sa 
negosasyong pangkapayapaan sa 
pamamagitan ng ‘parallell dialogue’ 
ng US at mga rebelde.” (September 
18, 2011 Raissa Robles blog).

Kasunod niyon, nagbuhos 
na ang US ng mahigit US$912M 
tulong pangkaunlaran sa 
Mindanao sa pamamagitan 
ng  USAID na sa dakong huli 
ay idinaan na sa  Bangsamoro 
Development Authority, na 
nasa pamumuno ng MILF.  
(Shamsuddin L. Taya, The Political 
Strategies of the MILF for Self 
Determination in the Philippines). 

Maliban sa interes sa 
ekonomya, estratehiko ang 
Mindanao sa geopolitical na 
maniobra ng US. 

Interesado rin dito ang 
Malaysia.  Saklaw ng Malaysia ang 
Sabah na inaangkin ng Sultan of 
Sulu na nagpasiklab ng armadong 
labanan sa pagitan ng mga 
tagasunod ng Sultan at gubyerno 
ng Malaysia sa mismong pulo ng 
Sabah nuong 2013. Tumayong 
tagapamagitan (facilitator) 
ang Malaysia sa negosasyong 
pangkapayapaan sa pagitan ng 
pamahalaan at MILF.

Lulusawin na ang ARMM

Iniutos ng Artikulo X, 
Seksyon 15 ng 1987 

Constitution (Pamahalaang Lokal 
Mga Tadhanang Pangkalahatan 
Mga Rehiyong Awtonomus). na: 
“Dapat lumikha ng mga rehiyong 
awtonomus sa Muslim Mindanao 
at sa mga Cordillera na binubuo ng 
mga lalawigan, mga lungsod at mga 

Bangsamoro Basic Law 
at ang Konstitusyong 1987
Substate o  kaayusang lampas sa awtonomya pero hindi ganap 
na nagsasarili ang ititindig na Bangsamoro

Sinaksihan ni Pres. Benigno Aquino III, sina 
MILF chief negotiator Mohagher Iqbal, ikalawa 
sa kaliwa, at Pres.adviser on the peace process, 
Sec.Teresita Quintos-Deles, kaliwa, habang 
iniaabot ang Draft ng Bangsamoro Basic Law 
kina House Speaker Feliciano Belmonte, kanan, 
at Senate Pres. Franklin Drilon, bahagyang na-
katago, sa Malacanang, Set. 10, 2014. (Philstar.
com/AP/Aaron Favila)

Ni  Rodelio Faustino

Lider ng MNLF na si Nur Misuari (www.
mb.com.ph)

MILF founding Chairman Hashim Salamat  
(petalcorinpolitics.blogspot)

bayan, at mga lawak heograpiko na 
may panlahat at namumukod na 
manang kasaysayan at kalinangan, 
mga istrukturang pangkabuhayan at 
panlipunan at iba pang nauugnay na 
mga katangian alinsunod sa balangkas 
ng Konstitusyong ito, at ng kataas-
taasang kapangyarihan ng bansa 
gayon din ng karangalang teritoryal 
ng Republika ng Pilipinas.”

Nabuo mula sa Seksyong 
ito ang Republic Act 6734, “An 
Act Providing for an Organic Act 
for the Autonomous Region in 

Muslim Mindanao (ARMM)” at 
ang Republic Act 9054,   “An Act 
to Strengthen and Expand the 
Organic Act for the Autonomous 
Region in Muslim  Mindanao.” 

Nabalangkas ang mga 
batas para sa ARMM mula sa 
pakikitungo ng pamahalaan sa 
rebelyon sa Muslim Mindanao 
at sa mga kasunduang 
pangkapayapaan nito sa Moro 
National Liberation Front (MNLF) 
ni Nur Misuari. Nagmula sa 
katutubong Tausug ng Sulu si 

Misuari na siyang namuno sa 
rebelyon nuong 70s.  

Nilagdaan ng MNLF 
at Pilipinas ang tatlong 
mahahalagang kasunduang 
pangkapayapaan:  Tripoli Peace 
Agreement (Disyembre 22, 1976) 
sa ilalim ng gubyerno ni Pres. 
Ferdinand Marcos; Jeddah Peace 
Accord (Abril 7, 1987) sa ilalim ni 
Pres. Corazon Aquino; at, Jakarta 
Final Peace Agreement (Setyembre 
2, 1996) sa ilalim ni Pres. Fidel V. 
Ramos.  Namagitan sa negosasyon 
ang 58-bansang Organization of 
Islamic Conference.

Dominanteng grupo 
naman sa MILF ang mga 
Maguindanao. Sa pagkakatayo 
ng ARMM sa panahon ni Cory 
Aquino, nagpatuloy ang rebelyon 
sa pamumuno naman ng MILF.  
itinindig ni Hashim Salamat ang 
MILF mula sa isang paksyon ng 
MNLF, 1977 makaraang tanggihan 
nila ang nilaman ng kasunduan sa 
Tripoli.

Ipinasya ng Framework 
Agreement on the Bangsamoro 
(FAB/Artikulo I) na: “... hindi 
na katanggap-tanggap ang 
kasalukuyang katayuan (status 
quo), at kailangang itindig na ang 
Bangsmoro upang palitan ang 
Autonomous Region in Muslim 
Mindanao....” 

Sumiklab ang armadong 
kiskisan sa pagitan ng AFP at 
ng MNLF sa Zamboanga City 
(Setyembre 29, 2013) nang 
ipahayag ng GPH na wala nang 
saysay ang Jakarta Final Peace 
Agreement at papalitan na ito ng 
FAB.  Isa ang gulo sa Zambo sa 
pinagsingawan ng maraming mga 
kumplikasyon ng masalimuot 
na landas ng kapayapaan sa 
Mindanao.

Bangsamoro:  Natatanging Yunit 
ng Pamamahala at ang Relasyon 
nito sa Pambansang Gubyerno

Tagibang o asymmetric na 
relasyon

LathalainLathalain

Inilinaw sa BBL na ang 
relasyon ng Bangsamoro 

at ng pambansang gubyerno 
ay isang relasyong asymmetric 
(Artikulo VI seksyon1) o 
tagibang/hindi pantay kumpara 
sa kung paano nakikitungo 
ang pambansang gubyerno sa 
mga bahagi nito laluna sa iba 
pang rehiyong awtonomus.  
“Repleksyon ito ng pagkilala 
sa identidad ng Bangsamoro,  
at sa kanilang adhikain sa 
pamamamahala sa sarili.  Dahilan 
kung bakit distinct o natatangi ito 
sa iba pang rehiyon at iba pang 
lokal na gubyerno.”

Ipapailalim sa direktang 
pangangasiwa ng presidente ng 
Pilipinas ang Bangsamoro gaya 
ng iba pang  rehiyong awtonomus 
(Cordilleras).

Parlamentaryong Sistema ng 
Gubyerno

Parlamentaryo ang 
sistema ng gubyernong 

itatatag ng Bangsamoro (Article IV:  
General Principles and Policies,  
Seksyon 2).  Natatangi ito sa buong 
bansa na sistemang presidensyal 
ang porma ng gubyerno.

Bubuuin ang Bangsamoro 
Parliament ng 60 halal na 
kinatawan mula sa iba’t ibang 
partidong pulitikal at kinatawang 
sektoral.  Ihahalal naman ng 
Bangsamoro Parliament ang 
punong ministro (Chief Minister).  
Itatatag  ng punong ministro ang 
kanyang gabinete mula sa mapipili 
niyang mga makakatuwang, galing 
man ito sa Parlamento o hindi.

Para sa populasyong Moro, 
Shariah ang ipaiiral na sistemang 
panghustisya (Artikulo X), habang 
kasabay na paiiralin ang iba pang 
tipo ng sistemang panghustisya 
ng mga katutubo at mga lokal na 
korte sa saklaw ng Bangsamoro.

Wali

Tatayo namang 
ceremonial leader o 

titular head ng Bangsamoro ang 
Wali (Artikulo VIII ng BBL).  

Isang resolusyon ng Bangsamoro 
Parliament na nagpapakita ng 
kanilang consensus ang pipili sa 
magiging Wali mula sa listahan 
ng mga natatanging mamamayan 
ng Bangsamoro na isinumite ng 
Council of Leaders. Pipiliin ang 
Wali tuwing ika-6 na taon.  

Manunumpa sa Wali ang 
mga bagong halal na pinuno ng 
pamahalaan.  Direktang nasa 
ilalim ng pangangasiwa ng 
presidente ng Pilipinas ang Wali.

Administrasyon ng Lokal na 
Gubyerno

“Itatatag at 
pangangasiwaan ng 

Bangsamoro Government ang sarili 
nitong burukrasya at organisasyong 
administratibo ayon sa ministeryal na 
porma ng pamahalaan.  

“Maaari ding lumikha, 
magsanib, magbuwag o substansyal 

Malalaking kompanyang Amerkano at kaalyadong 
Canadian at Australian companies ang nangunguna sa 
mga kontrata sa pagmimina sa Mindanao. 

Nakaistasyon na sa Camp Navarro sa 
Zamboanga City mula 2002 ang tropang Kano 
na nasa komand ng Joint-Special Operation 
Task Force-Philippines (JSOTF);  nasa Jolo, 
Sulu ang US Special Forces’ Forward Operating 
Base. 

Tropang 
Kano ha-
bang nasa 
jogging sa 
Zamboanga 
City. (Phil-
ippine Star)

Mga manggagawang sa loob ng mine tunnel sa Mount Diwata, Monkayo, Compostela Valley, 
Mindanao. Ilang beses na ring gumuho ang bahagi ng bundok na ito kapag tag-ulan na 
ikinasawi na ng marami. (itaas; phys.org news); mga batang kasama sa mga nagmimina 
sa Mt. Diwalwal, Davao del Norte (ibaba; www.photoblog.com)

na magbago ng mga hangganan ng 
mga probinsya, syudad, munisipalidad 
o barangay na naaayon sa batas 
na pinagtibay ng Bangsamoro 
Parliament, at ayon sa pasya ng 
mayorya ng botante sa isang plebisito 
sa mga yunit pulitikal na direktang 
apektado nito. Batay na rin sa mga 

pamantayang itatadhana ng nabanggit 
na batas, ang Bangsamoro Parliament 
ay maaari ding lumikha ng nararapat 
na yunit sa pamamahala sa mga lugar 
na pinananahanan ng katutubong 
mamamayan.  

“Gayunman, kung ang 
pagpapasya ay para lumikha ng 
distritong Kongresyunal, makikipag-
ugnay at makikipagtulungan ang 
Bangsamoro Government sa Sentral 
na Gubyerno sa pamamagitan ng 
Forum ng  Philippine Congress 
at Bangsamoro Parliament para 
iprioritize ang deliberasyon para sa 
paglikha ng distritong Kongresyunal.” 
(Artikulo 5: Powers of 
Government; Seksyon3 Exclusive 
Powers 57)

Paliliitin ng nabanggit na 
mga probisyon ang kapangyarihan 
ng pambansang gubyerno sa 
organisasyon ng mga yunit ng 
lokal na pamamahala na dating 
nasa ilalim ng Ehekutibo at 
Kongreso.

Tutol din ang ilang 
opisyal ng pamahalaan sa 
ilang probisyong nagtatanggal 
ng kapangyarihan ng mga 
kagawarang konsitusyunal.  
Kabilang dito ang Artikulo 5, 
Seksyon2 (8), na nagsasaad na 
“may pangunahing awtoridad ang 
Bangsamoro Government para 

disiplinahin ang sarili nitong mga 
tauhan at opisyal,” na ayon kay 
Ombudsman Conchita Carpio 
Morales ay nagpapaliit sa 
konstitusyunal na kapangyarihan 
ng Ombudsman para imbestigahan 
ang  public officials, mga tauhan, 
opisina o ahensya ng gubyerno. 

At ang Seksyon 7, 
Artikulo 9 na nagbibigay naman 
ng kapangyarihang mang-usig 
ang Bangsamoro Human Rights 
Commission (HRC), na nakahihigit 
sa Commission on Human Rights 
(CHR) na ang kapangyarihan 
lamang ay mag-imbestiga ng 
human rigths violations (PhilStar 
Opinion, S.Soliven de Guzman, 
Nov 24, 2014).

Hurisdiskyon at Kapangyarihan 
sa Patrimonya

“Nasa awtoridad at 
hurisdiksyon ng 

Bangsamoro Government ang 
paglinang, pagpapaunlad at paggamit 
ng mina at mineral sa saklaw nitong 
teritoryo. Ang pagbibigay ng mga 
permiso at lisensya at kontrata para sa 
layuning ito ay nasa kapangyarihan 
ng Bangsamoro Government.” 
(Artikulo XIII Ekonomya at 
Patrimonya. Seksyon 13: Mines 
and Mineral Resources).

Tinaglay din ito sa Artikulo 
V,  Seksyon 4 (Kapangyarihan 
ng Gubyerno; Iba pang mga 
Eksklusibong Kapngyarihan) 
a:  “magpataw ng regulasyon at 
awtoridad sa dayuhang puhunan 
sa saklaw ng hurisdiksyon.  Maaari 
lamang makialam ang sentral na 
gubyerno sa mga usaping nasasangkot 
ang pambansang seguridad.”

Lathalain

Mala-estadong Entidad,  
Natatanging Tipak ng Teritoryo 
ng Pilipinas

Para kay Senadora 
Miriam Santiago,  

marami sa probisyon ng CAB  ang 
katulad din ng sa MOA-AD.  

“Lumalabas na ang MOA-
AD at ang Bangsamoro Agreement 
ay parehong pinadadali 
ang paghiwalay sa bansa ng 
Bangsamoro, sa paraang kahawig 
sa naging paghiwalay ng Kosovo 
at Crimea.”  ('Bangsamoro deal 
illegal, creates substate'; Rappler.com; 
Ayee Macaraig; Abril 2,  2014)

Ilan sa batayan ng pag-iral 
ng substate sa rehiyon ang ss: 

1. Tanging ang Bangsamoro 
ang may eksklusibong 
hurisdiksyon o kapangyarihan sa 
likas yaman sa teritoryong saklaw 
nito, kahit pa sabihing ang mga 
likas yamang ito ay pag-aari ng 
estado; 

2. Tanging ang Bangsamoro 
ang nasa ilalim ng ministeryal na 
porma ng pamahalaan, habang 

ang iba pang bahagi ng bansa ay 
umiiral sa ilalim ng presidensyal 
na porma ng pamahalaan, at 

3. Ibibigay sa Bangsamoro  
ang lahat ng kapangyarihan ng 
national government sa mga yunit 
ng  lokal na pamahalaan.

Plebisito 

Magkakabisa ang 
BBL makaraan 

ang pag-abruba sa plebisito 
ng mayorya ng mamamayang 
saklaw ng Bangsamoro.  Matapos 
ang ratipikasyon, lusaw na ang 
ARMM.

Kwestyunable ang 
legalidad ng isang plebisitong 
gagawin ng isang rehiyon na 
ang epekto ay sasaling sa buong 
Konstitusyon dahil pagpapasyahan 
ang isang pormasyong lagpas 

sa depinisyon ng pagiging 
awtonomus batay sa Konstitusyon.  

Hindi ito nalalayo sa 
economic Chacha ng Kongreso na 
planong ipasok ang katagang 
“unless otherwise provided by law” 
sa mga economic provision ng 
Konstitusyon at pagkatapos nuon 
ay malaya na nilang galawin ang 
anumang seksyon nang hindi na 
idadaan sa reperendum.  Pag-agaw 
ito sa ganap na kapangyarihan 
o soberanya ng mamamayan sa 
anumang bagay na kailangang sa 
kanila ang kapasyahan.

Estratehiko at Kagyat na Silbi 
para sa US

Mahalaga ang 
Mindanao sa Asia-

pivot ng US.  Nakaistasyon na sa 
Camp Navarro sa Zamboanga City 

Kaduda-duda ang karapatan sa pagpapasya-sa-sarili 
ng mamamayang Moro hanggat nakakubabaw ang 
imperyalismong US at iba pang dayong kapangyarihan 
sa Mindanao at buong Pilipinas. 

Si Teresa Ranele, madalas na  apektado ng  
kaguluhan sa  Central Mindanao, at matagal 
nang naghahangad ng kalutasan sa kaligali-
gan sa Mindanao. www.oxfamblogs.org

Katutubong Pilipinong hindi Muslim habang lumilikas dahil sa gera sa kanilang lugar. .www.
cdrc phil.com

www.liquida.it

Hindi magbibigay 
ng kapanatagan sa 
mamamayan ang pag-
estasyon at paggamit 
sa Mindanao bilang 
lunsaran ng pambabraso 
ng imperyalistang US sa 
rehiyon.  

Lathalain

mula 2002 ang mga tropang Kano 
na nasa komand ng Joint-Special 
Operation Task Force-Philippines 
(JSOTF).  Nasa Jolo, Sulu naman 
ang US Special Forces’ Forward 
Operating Base.   Ginagamit din nila 
ang ilang base sa Palawan.  

Pagkontrol sa ruta ng 
kalakalan sa Asya-Pasipiko ang 
halaga ng posisyon ng pwersang 
Kano sa Mindanao.  Bahagi ito 
ng estratehiya ng rebalancing na 
nagdideploy ng 60% ng pwersang 
nabal  ng US sa Asia-Pacific para 
payungan ang kanyang interes sa 

rehiyon at mapigilan ang lubusang 
paglakas ng Tsina.

Malalaking kompanyang 
Amerkano at mga kaalyadong 
Canadian at Australian companies 
ang nangunguna sa mga kontrata 
sa pagmimina sa Mindanao.  
Sila rin ang nangunguna sa 
eksplorasyon ng langis at enerhiya 
sa karagatan nito. 

Paluluwagin ng BBL ang 
kontrol ng pambansang gubyerno 
sa Mindanao,  na magpapadulas 
naman ng pakikipagkasundo nito 
sa mga dayuhang entidad para 
sa pagbubukas ng likas yaman.  
Mga kondisyon itong kailangan 
sa pagpuspos ng neoliberalismo.  
Nasa Mindanao ang kalakhan 
ng nalalabing likas yaman ng 
Pilipinas.

Paniniyak ito na magtagal 
man ang pagpapatupad ng 
economic chacha, sigurado nang 
bukas ang Mindanao para 
pakinabangan ng malalaking 
dayuhang kapital at lokal nilang 
mga kasapakat.

Karapatan ng Mamamayang Moro 
sa Pagpapasya sa Sarili

Karapatan ng 
mamamayang Moro 

na igiit ang sariling awtonomya 
o kahit pa nga ang tuwirang 
pagsasarili kung ito ay hinihingi 
ng kanilang kapasyahan, laluna 
laban sa isang gubyernong 
hindi nagtataguyod ng kanilang 
lehitimong interes.

Subalit ang nakapag-aalala 
sa bagong eksperimentong ito ng 
awtonomya ay ang nakasaklot 
na interes dito ng imperyalistang 
US. Kailanma’y hindi garantiya 
sa pangmatagalang kapayapaan 
ang pagbubukas ng likas yaman sa 
mga dambuhalang kapital.  Lilikha 
ito ng kapinsalaan sa interes 
ng mamamayan at ng higit na 
matinding krisis sa ekonomya na 
sa ultimo’y magpapatuloy na mitsa 
ng kaligaligan.  

Hindi rin magbibigay 
ng kapanatagan sa mamamayan 
ang pag-estasyon at paggamit 
sa Mindanao bilang lunsaran ng 
pambabraso ng imperyalistang US 
sa rehiyon.  

Dapat maging espesipiko 
sa BBL sa katayuan mang 
awtonomus, o lagpas dito,  na sa 
pag-ako nito ng kapangyarihan 
ay dapat tiyaking protektado 
ang patrimonya at soberanya ng 
mamamayan sa kanyang saklaw.  
Kailangang nangunguna ang 
interes ng mamamayan kaysa sa 
dayuhan  at siguruhin na ang likas 
yaman at reserbang enerhiya at 
mineral ay pakikinabangan ng 
lipunan hanggang sa susunod na 
henerasyon. Dapat ding matatag 
na ipasyang sarado ito sa pag-
estasyon at paggamit ng dayuhang 
tropang militar.

Kaduda-duda ang 
karapatan sa pagpapasya-sa-sarili 
ng mamamayang Moro hanggat 
nakakubabaw ang imperyalismong 
US at iba pang dayong 
kapangyarihan sa Mindanao at 
buong Pilipinas. K

Lathalain

Ekonomyang Kakabit 
ng Gera’t R&R

Sa sinasabing mga benepisyong pang-
ekonomyang nakuha sa base, sulit ba 

ang sakripisyo ng taumbayan?

Nuong ilabas na ang laman ng Enhanced 
Defense Cooperation Agreement (EDCA) 
matapos pirmahan nuong April 28, 2014, 
nalantad sa madla na ibinibigay nito ang 
libreng pagbabase at maraming pribilehiyo 
sa mga pwersa ng US.  Hinarap ito ng mga  
ang protesta at kinwestyon pa sa Korte 
Suprema ang konstitusyunalidad nito.  
Tumampok ang usapin ng pagiging hindi 
patas ng kasunduan, ng pagiging hindi 
pantay ng relasyon bilang mga estadong 
ipinalalagay na soberano.   Inilabas ang 

mga pangambang ibayo pang sisigla ang 
prostitusyon at lalo pang mahirap ang 
pagkamit ng hustisya sa mga pang-aabuso 
ng mga sundalo sa mga Pilipino.  

Sa mahabang panahon, habang binubuo 
ang kasunduan, lagi nang pinatitingkad ang 
pangangailangan ng mas malaking pwersang US 
nagrirelyebo sa Pilipinas dahil sa banta ng Tsina 
sa seguridad ng Pilipinas.  Pero sa harap ng mga 
pagkwestyon, ipinantapat ang mga pang-ekonomyang 
biyaya mula sa dating mga base tulad ng mga 
dolyar na napadaloy sa ekonomya ng Pilipinas.  
Ipinambabalanse ang mainit na pagsuporta ng mga 
taong “nagtamasa” ng “biyaya” ng pagkakaruon ng 

Ni Melissa Gracia Lanuza

PAGTUTUWID: Sa Bakas ng Kasaysayan, 
Marso 30, 2014 (Taon 8, Bilang1),  mali 
na isinaad na kasabay na inaprubahan sa 
plebisito para sa “susog parity” ng 1935 
Constitution, Marso 11, 1947, ang Bell Trade 
Act at US-RP Military Bases Agreement.
  Tanging ang susog parity ang 
pinagpasyahan sa plebisito.  Isinabatas ng 
US Congress ang BellTrade Act, Oktubre, 
1945.  Nilagdaan naman ng dalawang 
bansa ang US-RP Military Base Agreement, 
Marso 14, 1947, tatlong araw makaraan 
ang plebisito sa susog parity.  Paumanhin sa 
naging pagkakamali (RF/Lupong Editoryal).

Tumulong magbigay ng seguridad ang isa sundalo ng U.S. habang nakaabang ang 
mga bata sa pagdating ng US Ambassador at ng kumander ng Armed Forces of the 
Philippines sa Brgy. Bato-Bato sa Jolo, Sulu, Marso 3, 2007.  Nasa isla pa ng Sulu 
ang mga tropang militar ng Kano hanggang sa kasalukuyan.  Reuters

Lathalain

Lathalain Lathalain

base. At maingay dito ang tinig ni 
Mayor Rolen Paulino ng Olongapo 
at ng iba pang personahe sa Subic 
at Olongapo.

Pero, mas marami nga 
ba ang natamasang biyaya ng 
mamamayan sa mga base? 

Ayuda Militar/Renta
 Walang pinag-usapang 
renta ng 23 na base militar ng 
US nuong 1947.  Nakasaad sa  
kasunduan na “ibinibigay sa United 
States of America ang karapatang 
panatilihin ang paggamit” ng mga 
base militar nang walang renta.  
Pero batid ng dalawang panig na 
nakakabit sa pagpapagamit ng 
mga base ang pagbibigay ng US 
ng ayuda sa Pilipinas.  Nuong 
maglaon, nakita ng mga pinunong 
Pilipino na lalong nakakababa o 
nakakainsulto ang pagkubli ng 
renta sa salitang ayuda.  Lumabas 
na napakaganda ng kalooban ng 
US kaya nagbibigay ng ayuda nang 
walang obligasyon ang Pilipinas.   
Kaya nga bandang huli, nuong 
nagrerenegosasyon para sa bagong 
kasunduan sa pagtatapos ng dati 
nuong 1991 renta na ang hinihingi. 

Hindi naman pumayag ang US.
 Mga pangakong best effort 
ang ginawa ng presidente ng US 
para makapagbigay ng ayuda sa 
Pilipinas.  Hindi pwedeng iutos 
ito ng presidente sa kongreso kaya 
dinadaan sa taunang awtorisasyon.  
Sa panahon ng 1979 hanggang 
1983, $500M ang ipinangako at sa 
panahong 1984 hanggang 1988, 
$900M na at hinati sa military 
assistance na$125,000,000; 
Foreign Military Sales Credits 
na $300M; at suportang pang-
ekonomya na $475M. Nuong 
1988, nakipagnegosasyon si Raul 
Manglapus para gawing $481M 
ang taunang ayuda sa loob ng 
10 taon, hindi na pumayag ang 
US.  Ang napagkasunduan nila ni 
State Secretary George Schultz na 
tinanggihan naman ng Senado ng 
Pilipinas ay ang taunang ayudang 
$203M.
 Lubhang maliit ang mga 
halagang nabanggit hindi dahil 
malaki ang pangangailangan 
ng Pilipinas at umaasa ito sa 
sinasabing ayuda para makabangon 
at sumulong.  Lubhang maliit ang 
halaga kung ikukumpara sa laki 
ng mga pasilidad at pakinabang 
ng imperyalistang US sa mga ito.  
Lubhang maliit ito kumpara sa 
mga pinsala sa lipunang Pilipino at 
kapaligiran.

Nalikhang Oportunidad para sa 
Employment

Ito ang ipinagdiriinan ng 
ilang tagapagtaguyod ng EDCA.  
Malaking oportunidad sa pag-
iempleyo diumano ang idudulot ng 
EDCA tulad ng lumang mga base.

Tutuo naman, malaki ang 
nalikhang oportunidad sa mga base 
militar para sa empleyo ng mga 
Pilipino lalo na ng mga taong lokal 
nuong kasagsagan ng pagsasangkot 
ng US sa mga digmaan.  Dumami 
ang biyahe ng mga barko at 
eroplano.  Nangahulugan ito ng 
mas malaking pangangaillangan 
ng petrolyo, langis at lubrikante 
( Petroleum, oils and lubricants 
o POL) at malaking trabaho ng 
pagmamantini ng mga sasakyan. 
Ilang ulit na lumaki ang bulto 

ng mga armas, bala, at ibang 
armamento na ibinibiyahe.  Mas 
maraming inihahandang pagkain, 
pang regular mang hapag o 
C-rations para sa mga larangan. 
Daan-daan at libo pa nga ang mga 
sugatang sundalong kailangang 
asikasuhin sa mga ospital.  

Sa buong kasaysayan ng 
mga base militar ng US sa Pilipinas, 
pinakamarami ang inempleyong 
Pilipino nuong gera ng 
pananalakay ng US  sa Indochina 
nuong dekada 60 hanggang 70.   
Sentro ng aktibidad at Subic at 
Clark dahil nagmula sa mga ito 
ang maraming mga pag-atake sa 
Vietnam.  Natural pinakamarami 
rin nuon ang mga Pilipinong 
naempleyo para sa mga gawaing 
suporta sa digmaan.
 Sa librong sinulat ni Gerald 
R. Anderson na Subic Bay, from 
Magellan to Pinatubo—The History 
of the US Naval Base Subic Bay, 
sinabi niyang lumaki ang bilang ng 
mga barkong dumaong sa Subic 
mula 98 nuong 1964 sa 215 nuong 
1967.  Karaniwang may 30 barko 

bawat araw sa Subic pero tumaas 
ito sa 47 nuong 1968.  Karaniwan 
49,090 tonelada ng gamit panggera 
ang dumarating sa Subic bawat 
araw.  Ibinubomba sa pipeline 
ng Subic ang 2M bariles ng fuel 
oil at gasolina kada buwan. At 
bagamat may  mga Amerkanong 
kumpanya sa gawaing 
konstruksyon tulad ng  E.E. 
Black Ltd, Bud and Sons, Vinnel 
Corporation at Hood International, 
mayruon pang 25 kumpanyang 
Pilipinong nakakontrata ng 
gawaing konstruksyon.  Sa 
kanyang paglalahad, may 15,000 
empleyadong Pilipino sa Subic.
 Sa March 1990 isyu ng 
New Internationalist,sa artikulong 
Sex and Drugs and Rock sinabing 
umabot sa 22,000 ang empleyadong 
sibilyan, karamiha’y Pilipino sa 
Subic. Sa ibang mga dokumento, 
sinasabing  15,000 ang sa Clark sa 
kasagsagan ng gera sa Vietnam, 
Cambodia at Laos.

Iba pang “oportunidad” sa 
negosyo 

Pero  hindi lang ang mga 
trabahong kaugnay ng pagso-sort-
out at  pag-iiempake ng mga damit, 
bala, at pagkaing dadalhin sa mga 
larangan ng labanan; pagkakarga at 
pag-iimbak ng POL; pagmamantini 
ng utilities; konstruksyon, 
repair at maintenance ng mga 
pasilidad; paglilinis at paglalaba; 
pangangalaga sa may sakit at 
sugatan ang tinutukoy ni Mayor 
Paulino na nagdagdag ng mga 
dolyar sa ekonomya ng Pilipinas 
sa pamamagitan  ng mga base.  
Nakadagdag sa kabuhayan ng mga 
Pilipino, lalo na ng mga malapit 
sa mga base ang mga negosyong 
kaugnay ng prostitusyon.

Sa artikulo pa rin na Sex 
and Drugs and Rock nuong 1990, 
sinabing may dalawang milyong 
tauhan ng US Navy na dumadaan 
sa Subic sa bawat taon.  Ginagasta 
nila ang mahigit $55M sa R&R (na 
ang bulto ay sa pag-upa ng babae). 

Sa opisyal na mga rekord, 
6,000 hanggang 8,000 lang ang 
kababaihang nasa prostitusyon.  At 
nakalista ang mga ito bilang mga 
serbidora, masahista, mananayaw, 
manganganta.  Pero, sa tantya ng 
maraming grupong nag-aral ng 
sitwasyon sa Subic mahigit 16,000 
kababaihan ang nasa prostitusyon 
sa Subic.

Mataas na kabayaran ng lipunan
Malaking halaga nga 

itong naiswero sa mahinang 
ekonomya ng Pilipinas at kagyat 

LUMANG CLARK AT SUBIC.  Mga eropl-
nong pandigma sa dating Clark Air Base; 
mga sundalong Kano habang nagililiwaliw 
sa Magsaysay Avenue sa Olongapo City; 
at ang sentro ng syudad ng Gapo. Mga 
larawang kuha ng 70’s at 80s. www.dai-
lystormer.com

Debate sa Senado.  
Si Sen Wigberto 
Tanada habang 
nagtatalakay bago 
ang makasaysay-
ang pagboto ng 
Senado laban sa 
pagpapautoy ng 
US-RP Military 
Base Agreement, 
1991. www.yonip.
com

Sa buong kasaysayan ng mga base militar 
ng US sa Pilipinas, pinakamarami ang 
inempleyong Pilipino nuong gera ng 
pananalakay ng US  sa Indochina nuong 
dekada 60 hanggang 70.   Sentro ng 
aktibidad at Subic at Clark dahil nagmula 
sa mga ito ang maraming mga pag-atake 
sa Vietnam. 

Olongapo City Mayor Rolen Paulino.
www.socialscapes.com

1993, 8,600 inabandonang mga bata 
ang nagpetisyon sa US government 
para sa suporta.)   

At  hindi nahuhuli ang 
malaking bilang ng karahasan 
at abuso ng nga sundalo sa mga 
Pilipino, labas pa sa mismong 
karahasan ng prostitusyon.  Kung 
mula 1947 lang, libu-libong kaso ng 
karahasan at iba pang krimen ang 
kinasangkutan ng mga sundalong 
US.  Kabilang dito ang homicide, 
assault and physical injuries, rape 
(kabilang ang mga bata sa mga 
biktima), drunkenness, malicious 
mischief at possession of marijuana 
and other prohibited drugs. Pero 
para tingan kung talagang umabot 
sa libu-libo, pwedeng silipin 
sa bilang ng mga kaso ng mga 
sundalong Kano nuong 1985–1986 
sa Olongapo at Angeles City.  
Ang nai-file lamang sa Olongapo 
ay 258, at mula sa bilang na ito, 
nadismis ang 168, na-archive ang 
tatlo at napawalansala ang isa. Sa 
Angeles, City, 43 kasong kriminal 
ang naisampa, tatlo ang nadismis, 
9 ang klasipikadong “pending 
arrest” dahil pinalipad na ng mga 
awtoridad ng base.

Ang napatunayan nuong nagsara 
ang mga base 

 Napatunayan ng 
mamamayan ng  Olongapo at Subic 
na mga pananakot lamang ang mga 
binitawang mahihirapang mabuhay 
ang Olongapo at Clark kapag 
nawala ang mga base.  
 Dahil lubhang nakasuso 
ang Olongapo sa kabuhayang 
dulot ng base, talagang mas 
naranasan ng mamamayan dito 
ang hirap kagyat pagkasara ng base 
ng Subic.  Malaking pagbabago 
kapwa sa aktitud at pagpaplano 
ang kinailangan para makatindig 
sa sarili ang Olongapo na bago pa 
man maging isang munisipalidad 
hanggang sa nuong maging syudad 
na ay kakabit na ng base ang 
ikinabubuhay ng malaking bahagi 
ng mahigit 250,000 populasyon 
kahit pa 22,000 lang ang empleyado 
rito nuong kasagsagan ng gera sa 
Vietnam.  
 Mahirap ding proseso ang 
kailangang daanan para tunay 
na pagkabiyayaan ng Pilipinas 
ang Clark.  Hindi man lubos na 
nakasuso sa  kabuhayan ng base 
ang Angeles City, halos wala 
namang napakinabangan sa 
mga dating pasilidad at assets ng 
base.  Tinabunan ang mga ito ng 
makapal na abo at buhangin ng Mt. 
Pinatubo.

 Pero malinaw, sa loob 
lamang ng ilang taon, napakalaki 
ng inunlad ng ekonomya sa  
loob ng saklaw ng Subic Bay 
Metropolitan Authority  o SBMA 
(na siyang namamahala sa dating 
saklaw ng Subic Naval Complex at 
higit pa) at ng Clark Develoment 
Corporation na namahala sa dating 
Clark Air Base.   Produktibo ang 
saklaw nitong mga lugar, may 
malaking koleksyon ng revenue 
at di hamak na mas malaki 
ang naiempleyo sa hanay ng 
mamaayan.  May mahigit 800 
kumpanyang may operasyon sa 
Subic  na nag-iempleyo ng humigit-
kumulang 100,000 at mahigit 300 
na kumpanya  sa Clark na nag-
iempleyo ng mahigit 70,000.  

Malaki rin ang ibinaba ng 
prostitusyon sa mga lugar na ito.  
Partikular sa Subic, bago maging 
operational ang Visiting Forces 
Agreement, bumaba na ang bilang 
nito sa ilang daan na lamang.  
Umakyat na naman sa ilang libo 
ang bilang dahil sa pagdalas ng 
pasok ng mga barko ng US military, 
sa proteksyon ng VFA.

Napatunayan ng 
mamamayan ng Subic at Clark na 
tuloy ang buhay kahit wala na ang 
mga base militar.K

na ipinapalagay ng kababaihang 
nasa prostitusyon na “biyaya” 
para sa kanilang pamilya.  Pero 
hindi pwedeng sabihing sulit 
ang Pilipinas sa pagpapagamit 
nito ng lugar at pagiging sunud-
sunuran sa mga naisin ng US sa 
punto ng pagbabase.  Labas pa sa 
pagkakabulok ng pakahulugan 
sa pagmamahal sa bayan at 
pagpapahalaga sa soberanyang 
bayan, malaki ang iniambag 
ng mga base sa malakihang 
pagkatupok ng moral fiber ng 
lipunan.  Dahil sa pang-aakit ng 
dolyar at ng nabagong kultura, 
marami ngang buhay ang 
napariwara sa mga baseng ito.  

Hindi naman umunlad 
ang kabuhayan ng nakararaming 
kababaihang nahulog sa 
prostitusyon. Unang-una na, hindi 
sa mga mahihirap na kababaihang 
ito napunta ang bulto ng dolyar 
na binitiwan ng mga kustomer na 
Kano.  Binuhay nila ang mga may-
ari ng mga bar at motel, ang mga 
sindikato ng droga at prostitusyon, 
kasama na ang mga bugaw.  

Kakabit na problema ang 
mga sakit.  Liban sa mga sakit 
na dulot ng pagkakabantad sa 
mga nakalalasong kemikal at 
sa radiation na nagbunga ng 

maraming birth defects at mga sakit 
na nagraratay (debilitating)sa 
pasyente, tumaas din nang husto 
ang mga kaso  ng venereal diseases 
at HIV nuong huling bahagi 
panahon ng mga base.

Nagkasya na ang US Navy 
sa pagpupondo sa mga clinic para 
sa “social health” sa Olongapo, 
na siyang nagsusuri sa mga 
kababaihang nasa prostitusyon 
bawat dalawang linggo para 
maging ligtas ang kanilang mga 
tauhan sa mga nakahahawang mga 
sexually transmitted diseases (STD).  
Pero hindi obligadong magpa-
eksamen ang kanilang mga sundalo 
para huwag silang makahawa.  
Kaya nuong 1987 Pebrero 8, 
lumabas na sa isang balita ng 
pahayagang Orlando Sentinel na 
may 25 kaso na ng HIV sa hanay 
ng mga nagpapaupang kababaihan 
sa Olongapo-Subic.  Nuong Mayo 
1990, umabot na ng 70.  Walang 
libreng serbisyo at gamot ang US 
para sa mga nagkasakit ng STD lalo 

na ng HIV, hindi rin sustenido ang 
tulong sa kanila ng gubyernong 
Pilipino .

Kakabit din ang paglaganap 
ng droga.  Ayon pa rin si libro 
ni Anderson, dati nang alam 
na malaking problema sa US 
Army at US Air Force droga.  
Pero may problema rin daw 
sa US Navy.  Nuong maagang 
1970’s inimbestigahan ang 500 
marinong naka-assign sa Subic.  
Bagama’t pinabulaanan niya ang 
napabalitang 300 sa mga ito ang 
gumagamit ng droga, inamin 
niyang may mga nakatalaga 
sa Subic na na-discharge at 
nakatanggap ng iba pang parusa 
at apat na barko ang nahulihan ng 
heroin.  Sinabi rin niyang Olongapo 
City ang naging sentrong kuhanan 
ng mga droga.

Tuwirang konektado 
syempre ang pagkakaruon ng 
mga inabandonang mga anak ng 
sundalo (tinatayang 250,000 sa 
buong Pilipinas bagama’t nuong 

LathalainLathalain

Napatunayan ng mamamayan ng  
Olongapo at Subic na mga pananakot 
lamang ang mga binitawang mahihirapang 
mabuhay ang Olongapo at Clark kapag 
nawala ang mga base. 

Toll gate papasok 
ng Subic Bay 
Freeport.. clark-
subicmarketing.
com

Pahayag Pahayag

Ang karumal-dumal na pagpatay kay 
Jennifer Laude(Oktubre 11, 2014)  ay 
napataon sa taunang pulong ng US-

RP Mutual Defence Board (MDB).  Katatapos 
din lamang ng Philippines-US amphibious 
landing exercise (Phiblex),  at ang suspek na 
si Pfc. Joseph Scott Pemberton ng US Marine 
Corps, ay isa sa 3,500 US marines na kalahok 
sa 12 araw na Phiblex 15.  

Ika-labinlimang Phiblex na ito.  Nakakatakot 
na susundan pa ito ng 426 iba’t-iba pang tipo ng joint 
military exercises.  Napagkasunduan ang resolusyong ito 
sa nasabing pulong ng MDB.  

Nakapagngingitngit na pinayagan ng 
commander-in-chief ng Pilipinas na si President Noynoy 
Aquino ang kinatawan ng bansa sa MDB na sang-
ayunan ang daan-daan pang mga joint military activities 
sa kabila ng bagong krimeng ng isa na namang 
sundalo ng US laban sa isang Pilipino. Insulto ito 
sa mamamayan, laluna sa mga tutol sa tumitinding 
militarismo ng US at sa dumadalas na pagpasok ng mga 
tauhan at kasangkapang militar ng US sa Pilipinas.

Muling pinaypayan ng pagpatay kay Laude ang 
mga usapin sa 1999 US RP Visiting Forces Agreement 
(VFA), na umano’y nirerepaso mula pa 2010,  at ang 
katatapos pirmahan na EDCA na suspendido ang 

pagpapatupad dahil sa  kwestyon sa konstitusyonalidad 
na nakasampa sa Korte Suprema. Laman ng parehong 
kasunduan ang pagpayag sa papalaking bilang ng mag-
iistasyong pwersang militar ng US (tauhan, sandata at 
iba pang kasangkapan) sa bansa at ang walang tigil na 
magkasanib na pagsasanay-militar ng US at Pilipinas.

Nakatadhana sa artikulo 5 ng VFA, ang usapin 
ng hurisdiksyon o kapangyarihan sa paglilitis sa 
krimen at iba pang nilabag na batas ng mga pwersang 
US habang nasa Pilipinas ──na walang kinalaman sa 
ginaganap nilang mga tungkulin.   Ibinigay ng VFA ang 
hurisdiksyon sa Pilipinas.  Gayunman, ang kustodiya 
o pagpipiit sa nagkasalang sundalo ay mananatili sa 
pamahalaang US.   Kaya sa halip na isuko sa awtoridad 
na Pilipino, idinetine ng kanyang mga superyor si 
Pemberton sa barkong pandigmang USS Peleliu,  na 
naiwang nakaangkla sa dating baseng nabal ng US sa 
Subic hanggang di pa tapos ang imbestigasyon.

 Nakasaad din sa VFA na anumang kaso laban 
sa US military personnel ay dapat tapusin sa loob ng 
isang taon.  Kung hindi, di maaaring obligahin  ang US 
na ipirisinta ang akusado sa korte. 

Nagsampa na ng kasong murder ang Philippine 
National Police (PNP) laban kay Pemberton. Nakatakda 
ang preliminary investigation sa Oktubre 21 ngunit 
hindi magawang arestuhin ng PNP ang kinasuhan 
nitong salarin.  Ni hindi mai-utos ng gubyerno ng 
Pilipinas na ilipat ng US ang kustodya/pagkulong kay 
Pemberton sa Pilipinas. Ayon sa probisyon ng VFA, 
maaari lamang hilingin ng Pilipinas sa US na ilipat 
dito ang pagkustodya kay Pemberton na malayong 
pagbigyan ng US.   

Mangyari mang pumayag ang US ay sa 
kondisyong sasang-ayunan nito ang lokasyon at 

kondisyon ng pagkukulungan kay Pemberton at ang 
espesyal na pagtrato sa kanya. Makapal ang mukhang 
ipinaliwanag at binigyang katwiran ito ni AFP Chief 
of Staff Gen. Gregorio Catapang sa halip igiit ang 
soberanya o kapangyarihan ng Pilipinas sa nagkasalang 
tauhan ng US Marines. 

Samantalang malinaw na nagsusumamo ang 
gubyerno ng Pilipinas, na itinatadha sa kasunduan 
nito sa US na VFA, ay parang hangal na nagbilin ang 
tagapagsalita ni PNoy na si Usec. Abigail Valte sa 
abugado ng pamilya Laude na, “huwag idamay ang 
VFA sa kaso ni Pemberton”. 

 Ang Kilusan sa Pambansang Demokrasya 
ay nananawagan sa mamamayan na maging alerto 
sa muling paglapastangan sa soberanya ng Pilipinas 
sa krimen ng isang sundalong Kano.  Malamang na 
matulad ito sa naging trato kay US Marine Lance 
Corporal Daniel Smith. Si Lance Corporal Smith ay 
nademanda at nahatulan sa kasong rape kay Suzette 
“Nicole” Nicolas nuong 2005. Nakulong si Smith ng 
ilang araw sa Makati City Jail saka kinuha ng mga 
awtoridad ng US. Piniit siya sa loob ng embahada ng 
US hanggang sa ang kaso ay nalutas sa di-umano’y pag-
atras ni Nicole ng kanyang paratang.

  Karumal-dumal ang krimen ni Pemberton 
at ang kabuluhan at implikasyon ay lampas sa sarili 
nito.   Inuungkat nito ang pundamental na isyu ng 
pagyurak sa soberanya ng Pilipinas.   Nakumpirma na 
sa kaso ni Smith na balewala at hindi ginagarantiyahan 
sa VFA ang hurisdiksyon, ibig sabihin, ang soberanya 
ng Pilipinas maging sa partikular na isyu ng paglabag 
ng mga sundalong Amerkano sa mga batas ng bansa at 
karapatan ng mamamayang Pilipino.

Ipaglaban ang katarungan para kay Jennifer Laude, 
para sa mamamayan ng bansa at buong daigdig

Ang pagpaslang kay Jennifer at ang ispesyal na 
trato ng gubyerno ng Pilipinas sa salaring sundalo ng 
US ay nagsasaad ng naiibang relasyon sa pagitan ng 
makapangyarihang US at ng Pilipinas.     

Nangungunang kapangyarihang sa ekonomya 
at militar sa daigdig ang US.   Sinusustine ang 
mapandigma nitong pustura ng kapangyarihang 

militar na iwinawasiwas ng US hindi lamang sa 
Pilipinas kundi maging sa buong daigdig.  Neokolonyal 
na instrumento nito ang estado at gubyerno ng Pilipinas 
na sa pangangayupapa sa imperyalistang amo ang 
bansa ay nagiging epektibong lunsaran sa pagpwersa ng 
US ng kapangyarihan nito sa Asia-Pacific at sa daigdig.

Punong-abala ang Pilipinas sa pagbase sa 
rehiyon sa paraang rotational ng papalaking bilang 
ng pwersang militar ng US, ayon sa estratehiya ng 
rebalancing at pagdideploy ng 60% ng mga pwersang 
nabal at  panghimpapawid nito sa Asia-Pacvific pagsapit 
ng 2020.  

Ito ang dahilan ng EDCA at nang tila 
permanenteng VFA.   Kundisyon ito sa marami 
pang krimeng maaaring gawin ng mga US military 
personnel  laban sa mga Pilipino.  Nakaliligalig ang 
pagiging kasapakat mismo ng gubyerno ng Pilipinas 
sa militarista-imperyalistang disenyo at iskema ng US 
sa daigdig.  Isinasangkot nito at inilalagay sa panganib 
ang mamamayang Pilipino.  Tanging pagbaka lamang 
sa mga disenyo at iskema ng imperyalistang US at 
sa paglaban sa pagkamasunurin dito ng gubyernong 
Pilipino, makakaalpas ang sambayanan sa dahas at 
kaligaligang ipinupwersa ng neokolonyal na relasyong 
ito.

Kilusan sa Pambansang Demokrasya (KILUSAN)
Oktubre 21, 2014

Jennifer Laude: 
Biktima ng Walang Tigil 
na Krimen sa Mamamayang Pilipino

Tuluy-tuloy na Protesta: Kaliwa, sa Mendiola, Disyembre 18; Kanan, 
itaas sa US Embassy, Oktubre 24 at ang Scrap VFA Movement sa harap ng 
Senado kaugnay ng pagpaslang kay Laude, Oktubre 23 (larawan: Kilusan)

Kumbaga, bilib ako kay 
“Koyang” Levy Balgos de 
la Cruz bilang editor ng 

inilulunsad natin sa araw na ito 
na aklat ng koleksyon ng mga 
“pangkulturang sulatin”.  Samut-
saring sulatin na kinalap mula sa mga 
nakatatandang awtor o panunulat at 
nakababatang awtor na nagsisimulang 
tumahak sa landas ng panulat.

Pero bago ako pumalaot, 
nakakagiliw na isinama ni Kasamang 
Levy sa kanyang mahaba-habang 
introduksyon ang kahit pahapyaw na 
banggit sa mga naunang koleksyon 
ng mga panulat o libro na naging 
bahagi ng pagbabalik-tanaw at kung 
gayon, pag-aaral sa kasaysayan, ng 
mga kasama tulad ng pamilyang 
Quimpo, ng mga aktibistang martial 
law na nagsama-sama para buuin ang 
Tibak Rising!, Jose Butch Dalisay na 
pangunahing nagsusulat sa wikang 

Ingles, at marami pang iba sa iba’t 
ibang porma ng sining.  Sa aking 
tantya, ito ang konteksto ng aklat 
na Hasik 1. Ang kontekstong ito ang 
batayan ng naging pagpili ng mga 
akdang isinama sa koleksyon.

Walang duda na “mula sa masa, 
tungo sa masa,” sa pananalita ng editor 
ang kalipunan ng Hasik 1. Salamin ito 
ng kasaysayan ng mga indibidwal, ng 
lipunan at ng prinsipyong pulitikal ng 
mga may-akda.

Aaminin ko na nang una 
kong buklatin ang antolohiya, sa 
mga pahina patungkol sa seksyong 
Kababaihan ang una kong binusisi. At 
bakit hindi.

Wala akong matinding puna 
sa mga sinulat sapagkat alam kong 
dumaan ito sa mahigpit na paglilinis 
ni Koyang Levy. Ang isang editor ay 
may hangganan ang magagawang 
pag-aayos ng istruktura, lohika, 

Rebyu

Hasik 1
Bigkis ng 

Unang Ani

Ni Aida F. Santos
Disyembre 13, 2014

ISINILANG kalagitnaan ng 
Nobyembre ang panganay na libro 
ng ating dyaryo: Hasik 1: Bigkis ng 
Unang Ani.  

Halos mahigit dalawang taong 
sinimpan ito sa sinapupunan ng 
Kilusan – sa Seksyon ng Sining 

at Kultura, ang gitnang bahagi ng pahayagan.  
Masiglang daluyan ang Seksyon ng mga 
ambag na malikhaing mga sulatin mula sa mga 
makabayang bagong-dugong manunulat.  

Bagong-dugo sa edad at/o bago sa 
pagsisikhay sa paghahabi ng mga salita, sa 
bugas o ubod ng makabuluhang mga paksa 
hinggil sa tunay na kondisyon ng  taumbayan 
at ng lipunan: 

“…(M)ga tauhan/taumbayan sa kanilang 

Sining at Kultura Sining at Kultura

grammar at boses ng bawat awtor. 
Nasa sikap at apoy ng bawat may-
akda ang magiging tuntunan ng pag-
aayos, paglilinis at paglikha ng obra 
maestra.

Ang aking maaaring 
maikling mungkahi ay masusuma sa 
ganito:

Bagamat alam kong ang 
kalipunan ay isang kontribusyon 
sa pagmumulat ng sambayanan,  
pagsalamin sa nakasusulasok 
na inhustisya at kawalan ng 
pagkakapantay-pantay sa maraming 
aspeto ng tinatawag na “publiko” 
bersus “pribado,” nakagugulantang 
lang sa mambabasa na may tula, 
tapos susundan ng isang mariing 
sanaysay pampulitika na ang unang 
imahe na tumatatak habang binabasa 
ko ay tiim na kamao na may kulay 
pulang tinta sa background, tapos 
susundan ng isang makapigil 

hiningang kwento o fiction, tapos 
ng kritisismo sa mga istratehiya ng 
reporma.

Hindi ko alam kung akin lang 
itong pakiramdam na ito, pero ang 
gulantang ay nakakapigil sa aking 
“madulas” na pagbabasa. Hindi ko 
rin alam kung tama ba ang aking tila 
paghuhusga. Ang akin lang, sa isang 
koleksyon na gustong akitin ang 
mambabasa, mas mainam na may 
maindayog na daloy ang pagsasama-
sama ng mga akda.

Ano kaya ang dating ng 
aklat kung per genre ang naging 
paghahati sa seksyon ng koleksyon. 
Tula. Sanaysay. Kwento o fiction. 
Pampulitikang Panulat. O wika nga 
sa Ingles, something like that.

Hindi ko matatawaran ang 
galing at talas ng marami sa “batang” 
awtor ng kalipunan.  Syempre, wala 
namang tututol marahil kapag sinabi 

kong ang tula ni Tomas Agulto ay 
Tomas-na-Tomas, may tilamsik ng 
kahasaan sa pagtula.  O ni Nonilon 
Queano, isang matagal-nang-
kaibigan at sumuso yata sa mga salita 
habang lumalaki.  At walang duda, 
ang malikhaing imahinasyon ni 
Koyang Levy.

Anu’t anupamang kahinaan 
o kalakasan meron ang kalipunang 
ito, nalulugod akong may kabataan 
at di-kabataan na nagsusumikap 
na magsulat para sa pag-aambag sa 
kasaysayan ng pakikibaka na sana ay 
hindi lang sa oral na paraan maiiwan 
sa susunod na henerasyon.  At sana, 
may tatabi kay Koyang Levy para 
matuto sa kanyang habambuhay na 
pagsisikhay na maging buhay ang 
kultura’t panulat sa buhay ng mga 
aktibista!

Mabuhay!K

Ang Pagsilang at Pagbibinyag
Sa Panganay na Libro ng Kilusan

laman-at-dugo, buhay-at-kamatayang pakikibaka upang 
makagitaw (survive) laban sa talamak na kahirapang 
kinasasadlakan, dinaranas na pang-aapi at pagsasamantala,  
panunupil,  kawalan ng panlipunang pagkakapantay-
pantay at katarungan, mga paglabag sa kanilang saligang 
mga karapatang demokratiko at pantao, huwad na 
kasarinlan, at patuloy na hambalos ng iba’t ibang klaseng 
kalamidad – natural at gawang-tao.”  (Mga Tala ng 
Editor: Isang Introduksyon)

Umiinog din sa patuloy na paglahok ng 
sambayanan sa mapagpalayang Kilusan.  At sa 
paggampan ng mga aktibistang kultural at pulitikal 
sa mga tungkulin ng pagmumulat, pag-oorganisa at 
pagpapakilos sa masa para sa tunay na pambansang 
kasarinlan at demokrasya.

“Mala-dokumentaryo ang mga kwento sa 
kalipunan – kakaiba sa pangkalahatang konsepto at pag-
unawa hinggil sa malikhaing panulat bilang mga obrang 

katangi-tanging bunga ng mayamang mga gunam-
gunam at panagimpan ng mga manunulat.  Walang pag-
aatubili, at wala rin ni bahid ng pagtatangkang isikreto 
o itago – dahil sa pangambang maituring na kapos sa 
pagkamalikhain – na ang mga kwento dito ay hinango 
sa “walang-pagkasaid na  balong o bukal ng mga 
materyales sa paglikha": ang buhay na mga karanasan 
ng taumbayan sa kongkretong kalagayan ng kanilang 
lipunan.” (Mga Tala ng Editor: Isang Introduksyon)

Habang ang mga tula naman ay “May 
sariling mga simbulo, talinghaga’t haraya, sensitibidad 
at sensibilidad… kaiba sa nakasanayan nating mga tula 
na hinubog ng mga Kanluraning konsepto at awtoridad 
sa panulaan at ng mga palihang akademiko.  Ang 
katahasan ng pagsapol sa reyalidad at/o katotohanan ang 
pangunahing poetikong lisensya ng mga ito  -- na wari 
bang ang anumang angat-sa-lupang simbulo, talinghaga 
o haraya ay magpapalabnaw lamang sa laman-at-dugo, 

Ni L. Balgos Delacruz

buhay-at-kamatayang 
reyalidad – parang 
pagpapalabnaw sa lapot 
at silakbo ng dugo -- ng 
pangunahing persona 
o tinig ng tula: ang 
kolektibong taumbayan na 
humihingi ng panlipunang 
katarungan at ekonomikong 
pag-unlad na kasama sila 
sa magtatamasa.” (Mga 
Tala ng Editor: Isang 
Introduksyon)

Ang mga 
pangkulturang sanaysay 
naman ay matatag na 
nakasalig sa masinop na 
pananaliksik, may talas 
ng iskalpel sa pagtistis sa 
reyalidad ng larangang 
sinusuri at may tining 
at talisik sa tindig sa 
binubusbos  na usapin.

Kaagapay ng 
mga “bagong-dugo” sa 
bigkis na ito ng unang 
ani ay ilang matagal 
na, konsistenteng 
makabayang manunulat 
na patuloy na 
ipinaglilingkod ang 
kapangyarihan ng 
kanilang panulat sa 
kapakanan ng taumbayan 
at ng lipunang Pilipino. 
Upang mapasigla 
pa ang paghahasik.  
At mapasigabo 
ang himagsikang 
pangkalinangan.

Tulad sa 
pagsisilang ng sanggol, 

mahal ngayon ang 
pagpapalimbag, 
ang komadrona 
ng isang aklat; 
nagpapasalamat kami 
na isang manggagawang 
pangkultura na nakasama 
namin sa mahabang 
panahon ang nagpautang 
muna ng halaga ng 
pagpapaimprenta 
upang maisilang sa 
sangmaliwanag ang 
panganay na librong ito 
ng Kilusan  – ang Hasik 1: 
Bigkis ng Unang Ani. .

BININYAGAN ang 
panganay ng Kilusan sa 
Lunsad-Aklat  Disyembre 
13, bago ang Pasko 2014 
at Bagong Taon 2015, sa 
gusali ng Manggagawa 
sa Komunikasyon ng 
Pilipinas (MKP), bilang 
handog ng Kilusan 
(para sa Demokrasya) sa 
kabataan at sambayanan. 

Batay sa 
prinsipyong gabay na 
“mula sa masa, tungo 
sa masa,” umaasa ang 
Kilusan/Kilusan (KPD) 
na ang nilalalaman 
ng antolohiyang ito 
ay “…magagamit ng 
kasakuyang mga aktibistang 
kultural at pulitikal sa 
kanilang mga tungkulin 
ng pagmumulat,  pag-
oorganisa at pagpapakilos 
sa mamamayan para sa 

ating kolektibong mithiin 
ng pagkakamit ng tunay 
na pambansang kasarinlan 
at demokrasya.  At kasabay 
nito ay makapagpalitaw ng 
mas maraming bagong dugo 
para sa sining at kultura ng 
pambansa-demokratikong 
Kilusan.”

Tumayong “mga 
ninong at ninang” sa 
pagbibinyag ang mga 
nagkatahid na’t pumuti 
na ang mga balahibong  
aktibistang kasama  at 
mga kaibigan na pawang 
mga tibak na tibak pa rin.  

Ang Lunsad-
Aklat ay nilikhang 
paketeng kultural: 

Tinula ni G. 

Pete Pinlac ng MKP ang 
welcome address, ang MKP 
bilang host ng pagtitipon. 
Isinayaw ni Atty. Virgie 
Suarez, pangkalahatang 
kalihim ng Kilusan, at 
kapareha ang tema ng 
okasyon na pagpapatuloy 
sa pakikibaka para sa 
tunay na kasarinlan at 
soberanya ng Pilipinas 
– sa saliw ng awit ng 
Inanglaya ng tulang 
Lumuha Ka, Aking 
Bayan ng makata-lider 
obrerong si Ka Amado 
V. Hernandez (sln) at 
salitang pagbikas ng 
nabanggit na tula ng 
dalawang aktibistang 
aktor ng Galo Te Pangan 

ng Pampanga.
Sinuma ng 

Editor sa isang awit 
ang nilalaman ng aklat 
at para kangino ito 
inihahandog, Sinundan 
ng pinagsanib-sanib 
na drama, galaw at 
pagbigkas, at satire 
tungkol sa pagpaslang 
sa transgender woman na 
si Jennifer Laude ni US 
Marine Cpl Joseph Scott 

Pemberton, sa di-patas na 
mga kasunduang militar 
na MDT-VFA-EDCA, at 
pananatili ng Pilipinas 
bilang neokolonya ng 
US, na winakasan sa 
sama-samang pag-awit 
hinggil sa peligro ng 
presensya ng mga tropa 
at kagamitang pandigma 
ng Kano sa Pilipinas.  

Nagpaabot ng 
pagbati ang makabayang 
senador Wigberto 
“Ka Bobby” Tanada, 
aktibistang kontra-baseng 
Amerkano at kabilang 
sa mga nagpetisyon 
sa Korte Suprema na 
pawalang-bisa ang 
Enhanced Defense 
Cooperation Agreement 
o EDCA, kasama ang 
mga dating Senador Rene 
Saguisag at Joker Arroyo 
na kabilang sa 12 senador 
na nagpatalsik sa base-
militar ng US sa panahon 
ni Pres. Cory Aquino.

At binasa ang 
kauna-unahang rebyu sa 
Hasi k 1: Bigkis ng Unang 
Ani mula sa panunuri 
ni Aida F. Santos, 
premyadong makata at 
peminista. (Kasama po sa 
isyung ito ang rebyu.)

Nagpatuloy ang 
gabi ng kulturang tibak: 
Tumula si Alex Arellano, 
beterano ng teatro ng 
protesta, at si Tomas 

Agulto, premyadong 
manunulat at makata at 
kontribyutor sa Hasik 1. 
Naghandog ng dalawang 
awit ang mga kinatawan 
ng Teatro Sierra Madre. 
Bumasa ng tula mula 
sa aklat ang dalawang 
kabilang sa ys (youth 
& students) ng NCR. 
Kumanta si Alex Uy, 
ang resident visual artist 
ng Kilusan at lumikha 
ng nakararaming 
sining biswal sa Hasik 
1. Hindi nagpadaig 
ang matatandang tinali 
para patibayang sila’y 
may asim pa’t anghang 
mula man sa FQS (First 
Quarter Storm) ng 70s 
o martial law 
days’ struggle 
na bumulwak 
nuong 80s. 

Maraming 
salamat sa lahat 
ng sumuporta sa 

binyag ng panganay 
na aklat ng ating 
pahayagan.K

(Mahalagang Tala: 
Mataos na pasasalamat 
kina Jimmy Regalario ng 
Kilusan para sa Makabayang 
Ekonomya (KME) at Atty. 
Lorna Kapunan; Atty. Cora 
Fabros ng mga koalisyong 
Stop the War at Scrap VFA; 
kay Alex at Flora Arellano;  
Ms. Au Broquil ng Philippine 
Employer-Labor Social 
Partnership Inc (PELSPI); kay 
G. Arnold Azurin, premyadong 
mananaliksik-mananalaysay. 
Vic Macapagal; kay  Aida F. 
Santos; at,  kina Atty. Rosendo 
So, G. Norberto Chingcuanco, 
Jayson Cainglet, atbp. ng 
Samahan ng 

Industriya sa 
Agrikultura o Sinag.)

Sining at Kultura

Maliban sa Hasik, nagbenta rin ng iba pang mga babasahin sa aktibidad 
(itaas); sina Atty Lorna Kapunan at KME leader Jimmy Regalario (libaba,  una 
at pangalawa mula sa kaliwa), habang namimili ng babasahin kasama ang edi-
tor ng Hasik na si Tsong Levy Balgos de la Cruz. 

Awit at dula mula sa mga kasapi ng Teatrong Bayan, kabilang ang grupong 
kultural na Galo Te Pangan mula sa Pampanga

Registration area ng booklaunching sa MKP Building, Highway Hills, Mandalu-
yong City

Ang pre-martial law activist na si 
Alex Arellano habang nagbabasa ng 
tula mula sa koleksyon (itaas); at si 
Ms Au Broquil ng PELSPI, habang 
ipinapaabot ang pagbati ni dating 
Sen. Bobby Tanada sa lahat ng luma-
hok sa aktbidad.

Kabilang sa dumalo ang makatang si Tomas Agulto (dulong kanan) na bumasa rin 
ng tula sa aktibidad, at ang manunulat na si Arnold Azurin (pangalawa sa kanan).

“Aray! Putsang pusa ‘to, lagi kasing nakakalat, eh!” 
Naapakan ko na naman ang alagang kuting ni Carla. 
Ganito na ang kadalasang ingay sa bahay namin 
pagsapit ng alas-6 ng gabi. Paglatag na ng dilim,  ingat 
sa pagkilos at tiyak na may madidisgrasya; kadalasang 

biktima ng kadaskulan ay ang dalawang kuting na 
yao’t dito sa paglalaro sa buong kabahayan.
 Naaalala ko tuloy nuong bata pa ako sa 
kubong dampa na kinalakhan naming magkakapatid.  
Nasa gitna iyon ng bukid, at bagamat 1980s na nuon at 
may sistema na ng elektrisidad sa kabayanan ay hindi 
pa rin pinapalad ang lugar namin, sa dahilang wala 
pang 10 ang kubong nakatirik at aabot sa 300 metro 
ang pagitan sa bawat isa.  (Pero wala akong pusa 
nuon.)
 Matagal-tagal na rin,  may dalawang buwan 
na, buhat nang ipatanggal ko ang koneksyon namin 
sa ilegal na kuryente. Inabot na rin ako ng pikon sa 
mga nagpapailegal sa amin. (Talamak na ito sa mga 
komunidad na napakamahal at napakahirap ng 
proseso sa pag-aaplay sa Meralco; blacklisted daw kasi 
ang lugar namin.)  Aba e pa’nong hindi, daig pa nila 
ang WESM (Wholesale Electric Spot Market) kung 
magpataw ng presyo sa konsumo, lagpas pa sa ceiling. 
Hindi per kwh (kilowatt hour) ang kwenta kundi sa 
halaga ng pangangailangan mg pamilya (kasama pati 
bisyo). Excuse me; tantanan nila ‘ko!
 Pagkahapunan.
 “Ma, si Kuya ni-lobat ang tablet, di na ‘ko 
makapaglalaro,” reklamo ng bunso ko.
 “Ma, punta lang ako sa kabila. Makikinuod 
lang ng My Destiny, “ si Carla, may rason na naming 

tumambay sa kapitbahay.
 “Ma, gagamitin ko ang gasera, gagawa ako ng 
assignment.” Ang panganay ko na kung kelan dumilim 
saka naisip na magsulat.
 “O, me hihirit pa?” napipikang naihimutok ko 
sa dulo.
 Bigla’y naaalala ko na “gusot na gusot nga pala 
ang damit na isusuot ko bukas;” ako man ay 
hindi rin nauubusan ng sariling reklamo sa kawalan 
namin ng kuryente.  At tuloy maiinis ako at naging 
necessity sa loob ng tahanan ang elektrisidad. ‘Di 
gaya nuong araw na matiwasay kaming nakakairal sa 
pamumuhay kahit wala nito. 
 
‘Di ko naman mapipigil ang batas ng pag-unlad. 
Ang pagkatuto ng tao ay lumilikha ng mga bagong 
pangangailangan. O mas tamang sabihin na ang 
negosyo ay lumilikha ng maraming pangangailangan 
ng mga tao – mula pagkain at kasuotan hanggang 
modernong transportasyon at komunikasyon, atbp.  – 
para sa mas malaking pagkakakitaan.
 Mabalik tayo sa kwento. Dahil sa aprubado 
naman ang application ng hipag ko sa Meralco at nag-
share ako sa pagbabayad, tiyak na magkakaruon na 
kami ng legal na koneksyon ng kuryente. Ang siste, e, 
anim na buwan na ang nakalilipas ay hindi pa rin ito 
naikakabit.
 ‘Di ko lang ma-imagine na sa panahon ngayon, 
2014 na, napakarami pa ring lugar sa Pilipinas ang 
hindi naaabot ng serbisyong ito. At mas kagulat-
gulat na kaming nakatira sa pangunahing lungsod 
(Quezon City) sa Metro Manila ay di makaakses 
nito, samantalang paglabas mo lang sa lansangan ay 
matatanaw mong sa mga commercial area, MRT, LRT, 
mga mall, nagtataasang gusali at mga billboard, ay 
nagniningning, nagkikislapan at kumukuti-kutitap ang 
mga ilaw at liwanag sa iba’t ibang kulay.
 ‘Di mo aakalaing maraming mga sulok na 
madidilim at mga taong kakapa-kapa sa karimlan 
ng kanilang mga tahanan.  Mga batang tulad ng 
aking panganay ay nagsusunog ng kilay sa tanglaw 
ng gasera upang makapag-aral. O mga batang 
paslit na nakadukwang sa bintana ng kapitbahay 
sa pakikipanuod ng paborito nilang cartoons sa 
telebisyon.
 Naiisip ko tuloy, paano kaya ilalarawan ng 
isang simpleng mamamayan ang “kaunlaran” na 
ipinamamayagpag sa atin ng gubyerno, kung ang 
serbisyong sangkap sana ng isang maunlad na lipunan 
ay hindi niya natatanggap?
 Aandap-andap na liwanag ng pag-asa sa 
karimlan. K 

Aandap-andap
Ni Lara Galario/Kilusan-QC 

Di Mo Inakala
Ni Leni del Rosario

I.
Di mo inakalang ang paglalakbay 
Ay hahangga sa landas 
Na nagsasanga-sanga;
Ano ba ang pipiliin – kanan o kaliwa?

II.
Di mo inakalang pagkamulat 
Sa bulok na sistema
Ang magbibigay tapang 
Sa damdaming nangangamba.

III.
Di mo inakalang ang pagpapahalaga 
Sa mga simulain sa pakikibaka 
Ay magagamit na karunungan
Sa pag-igpaw sa mga balakid ng problema.

IV.
Di mo inakalang ang pakikipamuhay 
Sa masa ay inspirasyon at pag-asa
Pagkat sila ang tunay na lakas at sandata
Upang ipagwagi ang pakikibaka.

V.
Hindi mo inakala na sa gitna ng unos  
Ng mga sakripisyo’t pagsubok,
Na maging sa gitna ng tagtuyot
Ay yayabong  mga binhi ng rebolusyon
Sa dilig ng pawis, luha at dugo.
.***

Paglikha at 
Paglalakbay
Ni Kelvin Vistan

1.
Bawat pilat sa katawan ko ay obra maestra
Ng luha, halakhak, dapa, gulong, takbo, gapang;
Maling hakbang, lundag na tama, 
Itim sa ilalim ng mata ay pruweba
Ng pagdurugtong ng dalawang umaga.
Mapiga lang ang lasa ng buhay
Na isang maikling pasada  bago pumara.

2.
Sumaglit ka sa mga di pa nadalaw na lugar.
Hayaan silang sa sang-iglap ay magpinta 

  sa iyong mukha,
Gamit ang mga kulay na di pa dumapo

         Sa dayo mong balat.
Lumikha ka ng bagong larawan ng karanasan…
Dahil madalas kaysa minsan,

     Kahit ang abong kulay ng bato,
Sa lugar na dati ay patlang lang sa utak mo,
Ay nagbabalat-bahaghari, nagbibihis ginto,
Sa unang pagkakataong dalawin

        Ng iyong malikot na paningin.
Gusto kong bumyahe kahit saan.
***

Alex Uy

Guro kang nagbibigay gabay sa araw-araw; sinusuot 
mo ang malikot at masikot naming kaisipan 
upang lumawak ang aming kaalaman at matutong 
makipamuhay.

Tinuruan mo kaming magbilang para 
makwenta ang hakbang-hakbang na pagsusumikap 
na maabot ang mga pangarap. 

Tinuruan mo kaming sumukat upang 
matutong lumingon sa pinanggalingan, harapin ang 
kasalukuyan at tanawin ang hinaharap.

Binubusog mo ang aming kaisipan 
para magkaroon ng sapat na yaman; tulad ng 
magsasakang nagtatanim para may makain at 
nagtatanim para sa pangangailangan ng lipunan;

Inuukit mo ang mundo ng aming 

karunungan na hindi madudurog kailanman at 
ninuman; tulad ng manggagawang nagpapanday ng 
mga gusali at lansangan para sa mamamayan.

Guro ding maituturing ang ang mga 
mayayamang karanasan ng mamamayan at lipunan;

Gaya ng mga naunang nakibakang 
mamamayan na matapos magbuwis ng buhay 
ang di-iilan,  umaani lamang ng kakarampot 
na karapatan at kalayaan ang nakararami sa 
kasalukuyan;

Gaya ng karanasan sa patuloy na kahirapan; 
dahil sa kawalang katiyakan sa permanenteng 
hanapbuhay; dahil sa patuloy na pagtaas ng mga 
bilihin; dahil sa patuloy na pagninegosyo ng 
edukasyon; at, dahil sa patuloy na pagsasapribado 
ng mga batayang serbisyo tulad ng ospital at 
paaralan, kuryente, at tubig.

Ito ang mga kondisyong nagturo sa akin para 
humakbang pasulong at lumaban para sa katiyakan 
na may maaliwalas na bukas at kaaya-ayang lipunan 
ang aming magiging mga anak, hanggang kaapu-
apuhan.

Mabuhay ang mga guro ng lipunan! 
Pagpupugay sa mga guro bilang sandigan ng 
kinabukasan! 
Mapagpalayang buwan ng mga guro!
***

Guro
Ni Danilo “Chanky’Manangan

Isang kalawanging owner-type jeep ang pumarada 
isang umaga sa may Commonwealth Avenue malapit 
sa kanto ng Litex Road na naghilera sa tabing kalsada 
ang mga stalls na nagbibenta ng mga karne ng 
kambing. Ibinaba ang lulang mga kambing na hilahila 
ng isang mamang may sukbit na gulok at pakaladkad 
na dinala at itinali sa isang puno ng acacia na ‘di 
kalayuan sa isang stall na may mga nakabiting karne. 
 Abot-tanaw ito ng kadarating na mga 
kambing, ang ilan ay napayuko na tila kinukundisyon 
na ang isipan na ganun din ang kanilang sasapitin at 
ang paglawig pa ng kanilang mga buhay ay depende 
na lang sa tumal o sigla ng bilihan ng karne sa lugar.       
 Tatlo sa bagong dating na mga kambing ay 
galing sa iisang kural mula sa Bulakan, na iilang 
araw pa lamang ang nakakalipas ay dating malayang 
gumagala at nanginginain ng damo bago nabili ng 
mamang may sukbit na gulok at dinala nga sa lugar 
na kanilang kinatatalian ngayon.
 “Tatakas ako, ano sasama ka ba?” bulong ng 
matipunong kambing sa isa niyang kasama na 
mukhang payat at nanghihina. “Hindi na siguro. Saan 
naman ako tutungo dito sa lugar na kinasadlakan natin 
na puro bato at semento?” pabulong nitong sagot sa 
nagtanong. “At saka, nanghihina na ako. Sadyang ‘di na 
ako kumain mula noong tayo ay napunta doon sa unang 
lugar na pinagdalhan sa atin. Sana lang ay mapansin 
ng nakabili sa atin at ibalik ako sa bukid upang muling 
magpataba. Doon na ako magpapasya kung tatakas at kung 
saan ako pupunta.” dagdag pa nito.
 “Magkaiba nga tayo. Ako ay walang sinayang, 
at kinain lahat ng damong inihahagis sa ating kulungan. 
Sadyang nagpalakas ako dahil oras na ihiwalay ako ng 
pagkakatali sa inyo ay sasabakan ko na ng takbo. Bahala 
na kung saan ako makarating, basta makalayo lang dito,” 
sambit ulit ng nauna.    
 “Bakit hindi mo yayain yung isa nating 
kasama?” sabay nguso ng huli sa isang kambing na 
nakasalampak at ikinikiskis ang ngipin sa semento. 
“Hindi ba noong magkakasama pa tayo sa bukid ay isa yan 
sa pinakamabilis kumaripas pag hinahabol tayo ng taong 
may ari ng katabi nating taniman ng gulay?” dagdag 
nito.
 May lungkot na nilingon ng unang kambing 
ang tinutukoy ng ikalawa- “Mukhang bumigay na 
yata ang isip nya. Wala na ‘yang ginawa mula noong 
nasa kulungan pa tayo kung hindi ikiskis ang ngipin 
niya sa bawat bagay na may taglay na gaspang at tila ba 

inihahasa. ‘Di ko na ipapaalam sa kanya ang plano ko at 
baka magkaproblema pa.”  
 Matuling lumipas ang mga oras at pagsapit ng 
bandang hapon ay may tumigil na traysikel sa tapat 
ng stall at kinausap ng sakay nitong lalaki ang bantay. 
Sinamahan ito ng bantay sa kinatatalian ng mga 
kambing at namili. Matapos ang maiksing tawaran ay 
iniabot na ng lalaki ang bungkos ng perang bayad at 
isang matibay na taling nylon na siyang ginamit panali 
sa nagpupumiglas na kambing. Ilang minuto lang ay 
sakay na ng papalayong traysikel ang matipunong 
kambing.
 Bago dumilim nang araw na iyon ay dumating 
ang may-ari ng stall. Binisita nito ang mga kambing 
at tinawag ang bantay na dalidaling itinago sa ilalim 
ng upuan ang bote ng hinyebra, “Bukas ng umaga ay 
unahin n’yong katayin ang isang ito,” na ang itinuturo 
ay ang payat na kambing. “Mukhang may sakit at baka 
mamatay pa!” 
 Hatinggabi, tahimik na ang paligid at 
pinatulog na rin ang bantay ng ininom nitong alak. 
Tulog na rin ang mga kambing, maliban sa payat na 
kambing na di makatulog sa alalahaning hanggang sa 
pagsikat na lamang ng susunod na umaga ang mahal 
niyang buhay.
 Mayamaya ay nagulat ang payat na kambing 
dahil hindi lang pala siya ang gising nang mga oras na 
iyon. Tumayo ang kasama niyang lagi nang ikinikiskis 
ang ngipin at isa-isang kinagat ang mga tali hanggang 
sa maputol ang tali nilang lahat. Kasunod nito ay ang 
kanilang kalayaan. 

Sinalubong ng masiglang tilaok ng mga 
tinaling manok ang bukangliwayway, na tila ba 
nakasilip ng pag asa.K 

Sang Minutong K’wento

ANG KWENTO NG TATLONG 
KAMBING
Ni Rene Bornilla

Sining at Kultura

Pag-asa
Ni Rene Bornilla

Nang ipaabot sa akin
ang nakatakda mong pagdating,
bumaha ang emosyon
sa pusong malaon nang nilisan
ng tuwa at kaba.

Dumaloy ang sigla
sa mundo kong pagod  
sa walang direksyong pag iral,
pinalaya ang isipang 
gapos ng mga alalahanin ng buhay,
at muling humabi ng pangarap, 
para sa iyo,
para sa ating dalawa,
at para sa lahat ng tulad mong
simbulo ng pag asa.  

Nang salubungin kita kanina’y
walang pagsidlan
ang tuwa at kaba
sa pusong muling susubok 

asamin ang bawat umaga. 

(kay Lean, December 2012)

Minsan na, Minsan pa
Ni Sarah Jane Espiritu

Minsan nang lumaya
Ngunit
Huwad na kalayaan
Ang nagisnan.
Minsan nang ngumiti
Ngunit
Kaligayahan ay hindi
Tumagos sa puso.
Minsan nang sumumpa
Inangbaya’y ipaglalaban
Ngunit sa pagkabulag
Napako ang paggampan;
Nasilaw sa pakinabang:
Tubo, salapi’t yaman;
Pag-ibig sa bayan
Biglang nalimutan.
Minsan pa,
Puso’t isipa’y gisingin
Sa pagkakahimbing
Minsan pa’y kumawala
Baklasin!
Tanikalang
Nakagapos sa taumbayan!
Minsan pang ipaglaban
At angkinin
Isang bansang tunay na malaya!
Hindi baleng minsan nang nabigo 
Kung pwedeng minsan pa 
Ay iwasto mga mali ng kasaysayan
Upang di-na-maulit ang pagkasiphayo.
***

Butas na ang Medyas 
ng Marami (sa Pinas):
Nasaan na si Santa?
Ni Jayson Tayag

Malamig ang simoy ng hangin.
Bihira masayang tanawin.
Mahal na ang mga bilihin.
Daming nagdidildil ng asin.

Malamlam ang kislap ng ilong,
Hindi na lilipad si Udop.
Malala na ang kanyang sipon,
Isang katerba ang polusyon.

Ang medyas ng Pinoy ay butas
Hindi bumababa ang bigas.
Nagmumura sa presyo ang gas
Kareta ay wala nang gilas.

Ang haba ng gabi at dilim,
Pabor pa sa nagkakaroling;
T’yaga sa kakaunting kusing,
Patawad ang idinadaing.

Wala na siyang aginaldo,
Made in Chinang mga regalo.
Ang mga parol ay pundido,
Nagtaas kasi ang Meralco.

Sa makulimlim na bintana,
Pilit pinasasaya ang mukha.
Aasa pa ba sa pag-asa?
Darating pa kaya si Santa?
***

Teatro Sierra Madre: 
Tanghalan ng Kabataang 

may Pagmamahal sa 
Inang Kalikasan

ni Lance Galario

 Upang makapaglatag ng iba’t ibang paraan 
para mahasa at mapayabong ang talento at husay 
ng mga kabataan, itinatag ng STEP-Sierra Madre 
(Southern Tagalog for Environmental Protection 
of Sierra Madre),  ang isang pangkulturang 
organisasyon na magiging kaisa para sa 
pagtatanggol sa kalikasan – ang Teatro Sierra 
Madre.
 Nabuo ang Teatro Sierra Madre mula sa 
ginanap na Summer Environmental Education Camp 
(SEED Camp) ng STEP - Sierra Madre Abril 21-
25, 2014 sa Puerto Real Resort, Real, Quezon. 
Resulta ito ng inilunsad na Basic Theatre Workshop 
na pinangunahan ni Tsong Levy Balgos de la 
Cruz, premyadong manunulat at mandudula at 
Chairperson ng Teatrong Bayan.
 Ipinamalas agad ng Teatro Sierra Madre 
(TSM) ang husay sa pag-arte, pagtula, pag-awit 
at pagsayaw sa  Social Center Hall ng Infanta sa 
okasyon ng pistang bayan Abril 25, 2014. Ginanap 
ang  pre-launching ng TSM sa Agos Resort, Brgy. 
Banugao,   Infanta noong Hulyo 12, na dinaluhan 
ng may 50 kabataan mula sa Laguna at REINA 
(Real, Infanta, Nakar). 
 Binubuo ang TSM ng apat na komite: dancers, 
singers, stage play, writers at visual arts. Nahalal 
na pangulo ng grupo si Marie Nicole Bugayong 
ng Infanta  National High School. Napili namang 
pinuno ng komite sa sayaw si Marisol Ungriano; 
sina Lance Galario at Emil  Joseph Eranista sa 
Komite ng Pagsulat at Biswal, si   Marinel Martin 
sa kulumpon ng mga mang-aawit, at. si Divine 
Divina naman para sa komite sa pag-arte.
 Nagbibigay ang TSM ng mga libreng theatre 
workshop at  bukas sa lahat ng mga gustong sumapi 
na naniniwalang ang sining ay instrumento para sa  
magtataguyod ng isang maka-kalikasang lipunan 
para sa sustenableng pag-unlad para sa lahat.
 Pormal na ipinakilala ang pagkakabuo ng 
Teatro Sierra Madre kasabay ng Takbo para sa  Sierra 
Madre Setyembre 26 bilang pagdiriwang sa Araw 
ng Pagsagip sa Sierra Madre sa Social Center Hall 
ng Infanta. K

“Hoy Rodrigo, baka naman mabalitaan kong narekrut 
ka na ng mga ‘yan ha”. ama ni Digo isang araw habang 
kumakain ng hapunan ang pamilya. Hindi kumibo 
si Digo sa halip ay pumutol ng kapiraso sa pritong 
hito at ibinigay ang kaputol sa katabing kapatid. At 
ang natirang nasa kamay ay idinampi sa platitong 
may bagoong-isda na pinigaan ng bagong pitas na 
kalamansi.

“Sapul na magkampo sila dito sa baryo natin, 
andami-dami nang nangyayari -- nakawan, pangingikil 
at kung anu-ano pa..!”

“Tingnan mo nga nangyari kay Tang Talyo, 
kinulata nung di nagbigay ng inahing manok, e 
ipangpupulutan lang naman ng mga demonyo”!

“Pedring naman… baka may makarinig sayo sa 
labas,” halos pabulong na sabat ng ina ni Digo habang 
nagsasandok ng kanin.

“E ano kung… mga walanghiya sila.. di ako 
natatakot sa kanila, Talya… kahit sunugin nila ako nang 
buhay, katulad ng ginawa nila sa pamilyang Cordero!” 

“Ay naku, Pedring, pakikisama lang.. 
pakikisama!” 

Walang imik si Digo habang kumakain. Lingid 
sa kaalaman ng magulang ay nakapagpasa na siya ng 
application sa kampo.
Isa nga si Digo sa napabilang sa grupong binuo ng 
Philippine Army. Ang Cafgu. Sa halagang dalawang 
libong piso kada buwan at kaseguraduhan diumano 
para sa kanyang pamilya.

“Kaya nga pumasok ako, ‘tay...” si Digo habang 
nakikipagtalo sa Ama.

“Ah lintek na katwiran yan! Sige nga, anong 
kasiguraduhang di kami kakantiin ng mga halimaw na 
yan? ‘Yang kukote mo kasi puro yabang… hala dun ka 
sa mga demonyong militar na ‘yan”!

“’Di mo kasi ako naiintindihan, ‘tay, eh”
“Sabihin mo yan sa puntod ng kuya mo… at 

pagkatapos pumunta ka sa kabaro mong pumatay 
sa kuya mo at magsalo kayo sa isang puswelo 
ng kayabangan!” sabay labas ng bahay. Suot ang 
paboritong sumbrero ay tinungo ang kalabaw para 
isuga.

Simula nuon ay madalang nang umuwi si Digo. 
Ni ayaw siyang makita ng kanyang Ama. Lalo na 
kung nakauniporme siya. Maaalala lang nito kung 

paano binaril sa mismong harapan nito ang panganay 
dahil myembro diumano ng mga rebelde. Gayung hindi 
naman. Ulirang anak, mabait, masipag. Sa isang iglap ay 
kinitil ng isang lasing na Cafgu. Na hanggang ngayo’y 
laya at nakakagawa pa ng kasamaan sa baryo.
  “Ano daw ‘yun, pre?” isang umaga habang 
nagkakape sa kampo.

“May aambusin daw tayo”.

“May nag-feed ng impormasyon kay Kapitan na 
may bababang mga rebelde”

“Putsa.. sana isama ako ni Kap.”
“Hoy, Digo.. baka tumakbo kang walang 

salawal!” tawanan ang lahat.
“E kung sayo ko iputok ito!” sabay tutok ng 

hawak na M-16.
“Oy! Oy! Bwakanang ina ka.. !” 
“Dig’s naman.. biruan lang ito oh.”
“Biruan? Oy, wag na wag kayong magbibiro 

sa’kin.. baka makatikim kayo!” sabay duro nito. 
Napatigil lang nang may dumating.
             “Mag-prepare na daw kayo.”
Inip na inip na si Digo. Dahan-dahan siyang 
sumungaw mula sa pinagkukublihan. Hindi masyadong 
tanaw ang daan. Kanina pa sila nakadapa sa gulod na 
iyon. Bagama’t  natatakpan sila ng matataas na talahib 
ay dama pa rin nila ang init ng araw.  Ang pagtama nito 
sa damuhan ay nakalilikha ng kakaibang singaw na 
duon lang nila naamoy.  

Kanina’y wala siyang kakaba-kaba. Ngunit 
ngayo’y iba na.  Habang tumatagal ay lalo siyang 
dinadatnan ng takot, kasabay ng pangangati ng braso, 
binti  at mukha na dala ng damong pinagdadapaan.

Naghalo na ang pawis at duming kanina pa 
nakakapit sa kanilang katawan. Mula sa pagkakagapang 
kanina sa putikan. Mistula silang kalabaw na 
dumadapurak ng putik. Duon sila dumaan patungo sa 
kinalalagyan nila ngayon. Isang gulod na halos lampas 
tatlong-tao. Mula sa papalikong daan na nalikha ng 
pagkayod na pahila ng kalabaw at sa araw-araw nitong 
pagdaan. Isang perpektong lokasyon para sa isang 

Digo
Ni Omar V.Tolosa

Sining at Kultura

pananambang.
Ang tagal naman…  sa isip-isip ni Digo.  Kanina 

pa siya naiihi. Di niya lang kayang magawa dahil 
nakapwesto na ang lahat. Putok na lang ni Kapitan 
ang hinihintay. Hudyat iyon upang sila’y umunod na 
umupak. Kinikilabutan si Digo kapag pinipigil niyang 
maihi. Pakiramdam nya’y mauuna pang pumutok ang 
kanyang pantog kesa sa hawak niyang M-16.

Naalala pa niya nuong una siyang nagpaputok 
nito. Sa isang firing range sa layong pitungpu’t-
limang metro. Hawakan lang daw nang maigi ang 
baril, sumipat sa target at kalabitin ang gatilyo. Isang 
pagkalakas-lakas na sabog ang halos bumasag sa 
pandinig ni Digo nang araw na yun; hindi niya na 
marinig ang tawanan ng nasa paligid. Kasabay kasi 
ng pagputok ay siya namang pagbaligtad niya sa 
lakas ng pwersang nalikha. Bagsak siyang una puwet. 
Nalimutan niya ang bilin sa kanya. Kapag nakatayo 
ay katamtamang hiwalay ang mga binti at ang isa’y 
magsisilbing panuporta na syang sasalo sa lahat ng 
impact. Pero huli na, at kantiyaw na lang ang idinulot 
niyon kay Digo.

Naulinigan ni Digo ang malalim na paghinga ng 
kanyang katabi. Sa loob-loob ni Digo, kung kinakabahan 
siya, malamang ay mas matindi pa ang nararamdaman 
ng katabi.

Walang isang dipa ang layo nila sa isa’t isa. 
“Mas maigi yun para masinsin ang bira” sabi sa kanila ng 
sarhento.

Nakaramdam ng sakit ng tiyan si Digo; parang 
gusto nyang maduwal o madumi sa kinalalagyan 
habang ang pantog niya’y gusto nang sumambulat. Ang 
nanigas na putik sa kanyang katawan ngayo’y lumagkit 
muli dahil sa pawis niya. Hindi na maintindihan ni Digo 
ang sarili… habang tumatagal, ang kaba’y nagiging 
takot.  Gusto niya nang matapos iyon. Gusto niya nang 
sa muling pagkurap ng kanyang mata’y balik na ulit sa 
dati.

May boses. Marami. At papalapit.
Isang nakayayanig na putok ang umalingangaw 

sa kung saan.. Kasunod niyon ang salimbayang sabog 
sa iba’t ibang dako. Hindi pare-pareho ang tunog. May 
makinis, magaspang, matining, haginit, lagutukan at 
dagundong. magkakasabay at nakakapangilabot. Hindi 
iyon pelikulang pinapanuod niya. Gulantang si Digo.
  Parang wala nang katapusan. Sinasabayan pa ng 
panakanakang malakas na pagsabog sa kung saanmang 
dako. Ang singaw ng damuhan ay napalitan ng amoy 
ng sunog na pulbura. Masakit sa ilong at nakakapanuyo 
ng lalamunan. Di na makakilos si Digo.
  Walang nakatakas sa pakiramdam ni Digo; 
ang amoy ng pulbura, ang init na nilikha sa lugar, ang 
pagsabog. Ang lahat ng iyon.. 

Nanginginig na ang buo niyang katawan. Ang 
kaninang hawak na baril ay yakap-yakap na niya. At ang 
katawa’y pilit na isinisiksik sa pinagtataguan.

“’Nay! Nanay ko po…!” palahaw niya.
Wala pa ring tigil ang putukan. Wala ring tigil 

ang panginginig ng katawan ni Digo. May tumutulo na 
sa kanyang mata. 

Hindi na niya maikubli ang takot lalo na sa 

bawat pagsabog na naririnig. Naghalo na ang luha, 
pawis at sipon. Wala na siyang pakialam… ayaw niya ng 
ganito. Gusto niya nang umuwi..
  “Diyos ko po!” sigaw ni Digo habang 
nakabaluktot ang katawan sa damuhan at pilit 
ikinukubli ang sarili. Muli, isang malakas na pagsabog 
at tuluyang nablangko si Digo.

“Digs! Digs, gising!
Isang malakas na sampal ang nagpagising kay 

Digo. Tapos na ang gera. Wala nang putukan. Iniabot ng 
isa ang kamay para itayo siya. Nanlalambot pa rin siya 
at halos hindi makatayo. Hindi na siya gaanong pawisan 
ngunit basang-basa ang pantalon. Nakapagpaputok 
siya.. ngunit hindi ng baril.

“Tara na… bilis. Tumayo ka dyan!” 
Wala sa sariling dinampot niya ang kanyang 

baril at sumunod sa kasama papunta sa ibaba ng gulod. 
Sinalubong si Digo ng masangsang na amoy. Amoy ng 
kamatayan. Duguan ang paligid. Isang masaker ang 
nangyari. Luray-luray ang katawan ng ilan. Ang iba’y 
di na makikilala, nadistrungka ang mukha, naluwa ang 
mata, basag ang bungo, labas ang bituka. May kamay sa 
daan, kung kanino ay eksperto lang ang makakapagsabi. 
Parang isang halimaw ang may gawa. Halimaw lang ang 
gagawa… tila bumubulong sa utak ni Digo.

“Ba’t wala silang baril?  Ba’t may bata’t babaing 
buntis? Mga rebelde daw sila pero tila hindi ang 
dalawang  ito. Isang buntis at isang bata…”  

Sa  di kalayuan, isang bangkay ang 
nakahandusay. Pamilyar sa kanya ang sumbrerong suot 
nito. Bahagya siyang lumapit at gayun na lamang ang 
kanyang pagkasindak sa nakahandusay na lalaki. At 
bago pa siya napansin ng mga kasamahan, tila iglap na 

tumining ang kanyang isip at nasumpungan ang sariling 
bait. Mabilis niyang iniangat ng dalawang kamay ang 
kanyang baril, sigurado ang hintuturo niya sa gatilyo, at 
malinaw ang mga target sa matalisik niyang mga mata. 
Nagpakawala siya ng rapidong mga putok pawalis sa 
mga kasama sa pananambang na nagbagsakang lahat na 
parang mga tiniban.K

Tula ng Putul putol,
Basag-basag na Imahe
Ni Ruby E. Monge
 

Hindi ako simple  
Ako’y kumplikado  
Sa kasimplehan ko;
Obrang idinidibuho 
ng lasenggong lango 
sa ilusyong ako’y 
may ibat-ibang pagpapanggap 
sa hagod ng isang libo’t isang 
dahilang Babae ako; 

Ako ay Babae
Pero hindi karaniwan.
 
Makikita ako sa galak ng isang bata
Mararamdaman lagpas sa kama
Maririnig hindi sa halinghing ng romansa
Matatagpuan sa larong taguan 
Matitikman sa tagong tagpuan.
 
Ako ay Babae,  ayoko ng kasal:
Kapirasong papel na hindi magtatakda 
ng dalisay at tagal  ng pagsasama;
Mababaybay hindi sa letra ng aliping bahay: 
Itinali sa lababo , batya, sahig, at kamang 
titihayaan upang asawa’y lumigaya.
Pagkat ako ay  babaing hindi binabaligtad 
ni pinatutuwad para parausin ang laman 
sa pagitan ng aking mga hita
ng lalaking pawisang nakapatong  sa akin;
Hindi lang ako tagasalo ng semilya 
ng lalaking  tirik ang matang nagsasabing …
Babe Mahal Kita
Inuusal na pang uto para makaisa.
 
Ako ay babae,  mababasa mo sa kasiyahan 
ng nagsisilang na ina;
Masusumpungan sa bagyo at tag-araw
At sa hindi maintindihang takbo ng panahon:
Ako ay nasa palad ng magsasakang sunog 
sa gitna ng bawat butil ng paglulupa 
at marka ng putik na sya nyang manikyur
Ako ay nasa pawisang manggagawang 
ang sahod ay kapos na pambili ng pasador;  
Karapatang hinubad na saplot sa tagas ng regla.
 
Ako ay nasa luha ng isang inang 
Inulila ng dahas ng estado;
Nasa pighati ng babaing biktima 
Ng karahasan at bayolasyon.
Ako ay nasa tindig ng babaing tinagpo 
Ang lakas at tapang ng pagbabangon; 
Matutunghayang bubulaga sa kalsada 
Kuyom ang taas-kamao umaawit ng Paglaya!
***

BAGSAK ANG PILIPINAS SA 11 SA 21 LAYUNIN 
na itinakda ng Millenium Development Goals (MDG) 
ayon sa Asian Development Bank (ADB) Report  sa 
isinagawang pagtatasa (Agosto 2014) para sa mga bansa 
ng Timogsilangang Asya o mga bansang kabilang sa 
Association of Southeast Asian Nations (ASEAN). 
Bahagi ang MDG ng UN Millenium Declaration of 2000 
na ang pangunahing diin ay pawiin ang masidhing 
kahirapan at gutom sa daigdig.
     Ni hindi matatawag na pasang-awa man lang sa mga 
ito ang Pinas; lumalagapak na bagsak, piryud. Off-track 
na nga – o di-nakariles – napakabagal kung gumagana 
man; mas grabe, walang anumang progreso sa dalawang 
punto. 
     Ito ay sa mahahalagang usaping  dapat ay binibigyan 
ng masugid na pansin ng gubyerno at kinauukulang 
mga ahensya nito, gaya ng ss:
     Kahirapan at gutom. Di-nakariles at mabagal dito ang 
Pinas; ni hindi maitakda kung kailan (o anong taon) 
matutugunan.  Gayong ang target ay ang pagpawi ng 
kalahati man lang sa umiiral na tantos ng kahirapan at 
gutom ng taong 1990 sa bawat bansa!
     Ang maagap na mga nakatugon (early achievers) 
ay ang Cambodia, Indonesia, Malaysia. Thailand,  at 
Vietnam. Nakakasabay – o nakariles ‘ika nga – kahit 
ang Lao People’s Democratic Republic. Wala lamang 
datos hinggil sa usaping ito ang Singapore at Brunei 
pero malamang ay pasok sila sa unahan. Wala ring 
datos tungkol sa Myanmar (Burma); kung sakali 
ay baka ito ang makalaban ng Pilipinas sa pagka-
kulelat, sa simpleng dahilang hindi pa nagtatagal ang 
demokratisasyon nito mula sa dating diktadurang 
militar.
     Kulang-sa-timbang/undernourished na mga bata.
Target: Kalahati man lang ng bilang ng mga batang 
wala pang limang taong gulang. Nadiskaril na naman 
dito ang Pinas; kaya napakupad para makahabol. 
Masusolusyunan lamang ang problemang ito sa 2021-
2030 pa. Hindi kaya patay na ang maraming batang 
kapos sa kalusugan – yaong mga nauna, at mga kasunod 
pa?

     Karanggo ng Pinas dito ang Cambodia, Indonesia, 
Lao PDR at Myanmar. Nakariles ang Malaysia at 
maagap na nakatugon ang Thailand at Vietnam. Walang 
datos dito ang Singapore at Brunei.
     Enrolment sa Primarya. Target: enrolment ng lahat, 
babae’t  lalaki. Off-track, no progress dito ang Pinas. 
Walang ipinahayag kung kelan ito matutugunan. 
Maagap na nakatugon din ang iba pang mga bansang 
kabilang sa pagtatasa, kasama ang Brunei.  Walang 
datos hinggil dito ang Singapore at Myanmar.
     Pagkukumpleto sa edukasyong primarya. Target: 
pagtapusin ang lahat ng nakatuntong ng Grade 1 
ng buong  edukasyong primarya. Diskaril na naman 
ang Pinas dito, at mabagal. Lagpas 2030 na raw ito 
matutugunan. Karanggo ng Pinas ang Cambodia, 
Indonesia, Lao PDR sa bagal. Maagap na nakatugon ang 
iba pa. Walang datos ang Singapore.
     Kamatayan ng mga batang wala pang 5 taon. Target: 1/3 
ng tantos ng 1990. Off-track, slow ang Pinas dito; 2021-
2030 pa raw matutugunan. Walang early achiever; may 
apat na on track – Cambodia, Indonesia, Singapore at 
Thailand; ang iba pa’y karanggong lahat ng Pinas.
     Kamatayan ng mga sanggol. Target: sangkatlo ng tantos 
ng 1990. Mabagal, off-track pa rin dito ang Pinas kasama 
ang iba pa, liban sa on track na Singapore at Thailand; 
walang maagap na nakatugon. Matutugunan pa lang 
daw ito ng Pinas makalagpas ang 2030.
     Kamatayan ng mga ina sa panganganak. Target: 

#Balita at Komentaryo

Pinas: Tinimbang, 
Ngunit Kulang

pababain sa ¾ ang tantos ng 1990 
kada bansa. Diskaril at walang 
progreso dito ang Pinas, kasama ang 
Brunei. Ang iba pa’y off-track,slow; 
walang early achiever.
     Mahusay na pagpapaanak. Target: 
Pababain sa ¾ ang tantos ng 
panganganak na namamatayan 
ng ina o ng sanggol o pareho.  Di-
nakariles at mabagal ang Pinas 
– kasama ang Cambodia, Lao PDR 
at Myanmar; walang progreso dito 
ang Thailand; ang iba pa’y  on track 
pero mabagal.  Walang early achiever;  
walang datos sa Singapore.
     Lagpas 2030 pa raw ito 
matutugunan ng Pinas.
     Pag-aalaga sa nanganak.Target: 
Kahit isa man lang pagbisita sa 
ina at sanggol. Off-track pa rin at 
mabagal ang Pinas dito kasama ang 
Cambodia, Lao PDR at Myanmar; on 
track ang Vietnam;  walang datos sa 
Singapore; early achievers ang iba pa.
     Matutugunan lamang daw ito ng 
Pinas makalagpas ang 2030.
     Batayang sanitasyon. Target: ½ ng 
tantos sa problema dito ng 1990. 
Off-track/slow pa rin ang Pinas dito; 
matutugunan  daw sa 2016-2020 pa. 
Nag-iisang palyado dito ang Pinas; 
ang iba pa’y maagap na nakatugon, 
liban sa Brunei na walang datos 
dito.
     Pinangangalagaang lugar o 
protected area. Target: reverse 
the trend o ang pagpapaubaya/ 

pagpapahintulot na masira 
o panghimasukan ang mga 
ito. (Halimbawa nito’y mga 
ipronoklama national park, mga 
watershed areas, marine sanctuaries, at 
ancestral domain ng mga katutubong 
mamamayan,)
     Hindi pa rin nakariles dito 
ang Pinas kaya mabagal sa 
pagpapatupad; ni wala pa ngang 
target ito kung kelan seryosong 
tutugunan ang mahigpit na 
pangangalaga. Kasama sa palyado 
ang Cambodia, Indonesia, Lao PDR, 
Malaysia at Myanmar. Ang iba 
pa’y maagap na nakatugon liban 
sa Thailand at Vietnam na walang 
datos. 
      Nakalusot  ang Pinas sa 9 gaya 
ng ss: Gender primary, secondary at 
tertiary o patas na tantos/bilang ng 
lalaki’t babae sa elementari, hayskul 
at kolehiyo -- tatlong puntos ng 
maagap na pagtugon. Pagbaka 
sa TB (tubercolosis) incidence (mga 
bagong kaso) at TB prevalence (dati 
nang mga kaso) – dalawa pang early 
achiever points. 
     Maagap din itong nakatugon sa 
tatlo pang puntong pangkapaligiran 
– pagbabawas ng carbon dioxide 
emission per capita at pagkonsumo 
ng ozone depleting substance; at, 
pangangalaga (o reforestation?) sa/ng 
forest cover.
     On track ito sa pagbaka o pag-
contain sa dati nang mga kaso ng 

HIV.
     Hinggil sa sakit na tuberkolosis 
o tb, madali na ngayong gamutin 
ito kaysa nuong panahon ng 
komonwelt  at siyang ikinamatay 
ni Pangulong Manuel L. Quezon. 
Habang sa mga punto namang 
pangkapaligiran, madali talagang 
makakapasa ang Pinas dahil 
hindi naman sumisikad ang 
industriya at pagmamanupaktura at 
napakaminimal ng mekanisasyon/
modernisaston sa agrikultura para 
makapagbuga malakihang bolyum 
ng karbon sa ere. 
     Ano naman ang pangangalagaan 
pang forest cover ay matagal nang 
malawakang kinalbo ng malalaking 
dayuhang konsesyonaryo sa 
pagtutroso ; malamang ay sa 
programa nga sa reporestasyon 
nakapuntos ang Pinas.
     Tumatalampak ang miserableng 
pagpalya ng Pilipinas sa MDGs sa 
mukha ng sinasabing ekonomikong 
pagsulong ng Pilipinas. 

Ito ang resulta ng mabilis na 
pagkatipon ng yaman sa kamay ng 
40 pinakamayayamang pamilya sa 
Pinas. Umaaabot sa 76% ng GDP 
ang yaman at kita ng super rich na 
40 pamilya. Ang natitirang 24% ng 
GDP ay pinagdidildilan ng 99.99% 
ng populasyon.

Matitinik na Balitang Bikig
Sa Lalamunan ng Taumbayan 
Tatlong araw bago magtapos ang 
2014, sunud-sunod  ang matitinik na 
balitang bumibikig sa lalamunan ng 
taumbayan na namroblema na nga 
kung paano mairaos ang salusalo ng 
pamilya sa noche buena ng Pasko at 
sa media noche ng Bagong Taon:
•	 Magtataas ng singil kada cubic 

meter (cm) ng konsumo sa tubig 
ang Manila Water -- P36, at ang 
Maynilad: P38, sa papasok ng 2015. 
Gayong may pananagutan pa itong 
refundable sa mga konsumer: 
P1.25 kada cm mula sa Maynilad, 
at P7.50 kada cm mula sa Manila 
Water. 

     Hindi pa nga tinutupad ang 
pananagutan sa mga konsumer 
na MWSS mismo ang nagtakda, 
magtataas pa ng singil? Unli swerte 

ba sila!  
     Ibinigay nilang rason ang foreign 
currency deferential adjustments 
(fcda) o ang mababang halaga ng 
ating piso katapat ng dayuhang 
pera partikular ay ang dolyar.  
Pero ang tutuo, ipinapatong ng 
Maynilad at Manila Water sa presyo 
ng kada konsumo sa tubig ng 
mga parukyano ang lahat na ng 
kanilang gastusin sa mga byahe 
at kumperensya, mga alawans at 
bonus, mga pagtitipon at regalo, pati 
mga bayaring buwis -- na malamang 
ay ginagad/ginaya nila sa MWSS 
mismo.
     Ang malinis na tubig sa Pinas, 
sa halip na serbisyo, ay malaking 
negosyong ganid sa pagkakamal 
ng limpak-limpak na tubo na 
lumulunod sa taumbayan kahit 
kadalasa’y gapatak lang ang tulo sa 
gripo.
 Magtataas din ng singil ang MRT—
dating P15, magiging P25 – mula North 
Ave hanggang Taft o pabalik. P15 ang 
panimulang pasahe at madaragdagan na 
sa ikatlong istasyon hanggang huling 
istasyon, kabilaan.

Mula P20 naman ay tataas sa 

P30 ang pasahe ng diretsong byahe sa 
LRT, mula Baclaran hanggang

Monumento o kabilaan. P20 ang 
unang bagsak ng metro kumbaga sa 
taksi at may patong kumporme sa 
layo ng babaang istasyon.

     Kung kelan kadideklara lang ng 
mga eksperto sa railway transit mula 
Hongkong na peligroso na ang MRT 
dahil sa dispalinghadong mga riles 
at iba pang sistemang palyado – at 
posibleng maulit ang nangyaring  
pagkadiskaril sa terminal sa Taft.
     Sunud-sunod na nga ang 
aberya’y hindi pa rin inaareglo ang 
mga diprensya, tapos tataasan pa 
ang pasahe.  Ang tapang ng apog 
ng MRTC (ng mga Sobrepena) at 
DOTC  ni Sec. Jun Abaya sa patuloy 
na kutsabahan sa ngalan ng public-
private partnership at ng iskemang 
build-lease-transfer; panay ang hamig 
ng MRTC sa ganansya gayong 
pinababayaan ang maintenance at 
upgrading sa loob ng halos 10 taon.  
Habang tuloy naman sa paglulustay 
ang gubyerno  ng bilyun-bilyong 
pondo mula sa buwis ng taumbayan 
bilang ayuda dito.
     Taya-buhay ang mga pasahero 

para makatipid, sagadsaran pa ring 
pinipiga para sa milyun-milyong 
pisong tubo.  Ang MRT ay malaking 
trahedyang naghihintay lang ng 
tyempo bago sumemplang ang tren 
mula sa riles at bumagsak sa buhul-
buhol na trapik sa Edsa.
 Ipinapakita nito ang 
kontra-mamamayang katangian 
ng privatization o ng public-private 
partnership (PPP) sa public and social 
services. Kapag ang hinahabol 
na ay tubo at papalaking tubo, 
natatalo o nawawala ang layuning 
magserbisyo. Kung nananatiling 
gubyerno ngunit pinatatakbo sa 
korporadong balangkas at sistema,  
ay tubo rin ang hinahabol. Dapat 
manatiling pag-aaring publiko na 
ang layunin ay magsilbi sa publiko 
sa balangkas na ang kita ay para 
sa pagmamantine at pagpapabuti 
ng serbisyo at hindi sa pagtubo 
na nalulustay sa korupsyon o 
maluhong pamumuhay ng mga 
tagapangasiwa,  habang ang 
karaniwang mga empleyado at 
manggagawa ay pinagtitiis sa 
mababang suweldo. K

Mga pasyenteng may tuberkulosis.Target ng MDG unti-unti nang pagpawi ng sakit na 
TB.onrevisionzero.wordpress.com

World Food Day. Bitbit at kinakalampag ang mga kaldero, kaserola at kawaling walang laman bilang simbulo ng 
kakapusan sa pagkain ng sambayanan, naglunsad ng “Martsa-Protesta laban sa Kahirapan ng Mamamayan” ang KILUSAN-
Camanava Oktubre 16, 2014 sa Sangandaan hanggang Monumento Circle, Caloocan City.  Kabilang sa kanilang hiniling sa 
gubyernong PNoy ang pag-repeal sa Omnibus Investment Code na isa sa kanilang tinukoy na salik sa malawakang gutom at 
kahirapan ng mamamayan (Resty Domingo). 

Nasaksihan ng mundo 
ang pinakamapinsala 
at pinakamalulupit 

na trahedya sa kasaysayan 
sa nakalipas na dalawang 
dekada. Naganap ang 
mapaminsalangTsunami 
sa rehiyon ng Timog at 
Timog-Silangang Asya taong 
2004 na nag-iwan ng libu-
libong bangkay. Nanalasa 
ang Hurricane Katrina sa 
Estados Unidos (pinaka-
makapangyarihang bansa sa 
mundo) sa taon ding ito na nag-
iwan ng daan-daang patay at 
libu-libong pinsala sa mga ari-
arian.

Napaluhod maging ang 
Japan nang perwisyuhin ng 

magkasabay na lindol at tsunami 
na dumulo sa nuclear meltdown ng 
Fukushima Daiichi Nuclear Power 
Plant – na nakaapekto sa kanilang 
ekonomya nito at kumitil sa 
maraming mamamayang Hapones.
Tinatayang higit 200M tao ang 
tinatawag na Climate Refugees o 
mamamayang napilitang lumikas 
sa kanilang komunidad dahil sa 
epekto ng mga natural disasters 
sa kasalukuyan. Pinakamalaki o 
40% dito ay mga mamamayan sa 
rehiyon ng Asya Pasipiko.

Malaking problema sa 
maraming bansa ang labis na 
pagbaba ng produksyon sa 
agrikultura at pangisdaan na 
siyang dahilan ng lumulobong 
bilang ng mamamayang 
nagugutom.

Sa Pilipinas, higit 7,000 

ang nasawi sa trahedya sa Ormoc 
noong 1990 na sinundan ng 
flash flood at pagguho ng lupa sa 
Guinsaugon, St. Bernard, Leyte. 
Higit libo naman ang napaslang 
sa Real, Infanta, Nakar-Quezon sa 
kasagsagan ng bagyong Winnie 
noong 2004.

Pinadapa ang pusod ng 
Kamaynilaan at mga karatig 
probinsya sa Luzon ng bagyong 
Ondoy nuong 2009; daan-daan 
ang namatay at higit P52B ang 
inutang ng gubyerno para sa 
rehabilitasyon. Pinakamalaking 
hambalos sa bansa ang trahedyang 
dala ng superbagyong Yolanda 
(pinakamalakas na bagyo sa 
kasaysayan ng mundo) sa Visayas 
nuong 2013 na nag-iwan ng higit 
6,000 patay, 1,779 nawawala, at 
bilyun-bilyong pisong halaga ng 

Pagtibag  sa Apat na Haligi 
ng Hustisyang Pangklima ng Mayayamang Bayan

Ni Elmer Aresgado

nawasak na ari-arian.
Tinataya ng mga siyentista 

na magtutuluy-tuloy, madalas 
at mas mapaminsala ang mga 
kalamidad na dadanasin ng tao 
sa kasalukuyan. Kung kaya mula 
sa dating pagtanggi, ngayon ay 
kinikilala na ng United Nations 
ang pinakamalupit na banta sa 
pag-iral ng tao – ang Pagbabago ng 
Klima o Climate Change. 

Sa kumperensya ng United 
Nations Framework Convention 
on Climate Change (UNFCCC; 
1991), kinilala ang malaking 
responsibilidad ng tao bilang 
pangunahing maysala sa pag-init 
ng klima ng daigdig. Sa ilalim 
nito, nabuo ang prinsipyo ng 
Karaniwan Subalit Hindi Pantay 
na Responsibilidad (Common 
But Differentiated Responsibility) 
bilang pagtugon sa epekto ng 
pagbabago ng klima. Sang-ayon 
dito, higit na may tungkulin ang 
mayayamang mga bansa (Global 
North Countries) sa paglalatag ng 
makakalikasang mga programa 
para mapigilan ang malubhang 
epekto nito sa mamamayan lalo 
sa mga mahihirap (Global South 
Countries) na bansa.

Isinisisi sa mayayamang 
bayan gaya ng Estados Unidos 
at mga kanluraning bansa, 
ang pagkasira ng kalikasan 
at pag-init ng mundo mula sa 
historikal na pandarambong nito 
sa likas-yaman bilang hilaw na 
materyales at sangkap sa kanilang 
pagpapaunlad sa simula ng 
rebolusyong industriyal nuong 
1700’s. Yumaman ang ilang bansa 
subalit higit na nalugmok sa 
pagkabangkarote ang maraming 
maliliit na bayan dahil sa pagsalo 
ng mga epektong bunsod ng 
pagkasira ng kalikasan.

Napormalisa sa UNFCC 
ang progresibong batayan 
ng Hustisyang Pangklima sa 
pagsisikap ng mga mahihirap 
na mga bansa. Dito nabuo ang 
Apat na Haligi ng Hustisyang 
Pangklima:: 

1.  Mitigasyon, ang 
pagbabawas ng emisyon ng 
CO2 ng mga bansa sa norte sa 
pamamagitan ng pagbabago ng 
kanilang istilo ng pamumuhay at 
pagbabawas ng mga proyektong-
industriyal na mapanira sa 
kalikasan; 

2. Adaptasyon. 
Kinakailangang pondohan ng 
Global North ang mahihirap na 
nasyon para makaangkop sa 
panahon ngayong nariyan na ang 
epekto ng Climate Change; 

3. Pagsasalin ng mga 
Teknolohiya. Pagpasa at pagbibigay 
ng mga makinarya na magagamit 
ng mga bayan sa pag-angkop 
at pagkontrol sa epekto ng mga 
kalamidad; at, 

4. Pinansya. Pagpopondo at 
pagbabayad ng Norte ng kanilang 
Climate Debt o utang sa mga 
mahihirap na bansa na nasalanta 
ng mga natural na trahedya na 
dulot ng pang-aabuso sa kalikasan 
ng mga negosyo ng Norte.

Nakakalungkot, dahil 
sinisikutan ng mayayamang 
bansa ang tungkuling ito sa 
pamamagitan ng paggigiit ng 
mga Market-based Approach at 
Clean Development Mechanisms 
(CDM) o pagsasaalang-alang sa 
kita at negosyo bago tugunan 
ang usaping pangklima; gaya ng 
sustainable mining, clean coal at clean 

nuclear, gayong lantad nang ito ang 
mga numero unong mapanira sa 
kalikasan at nagbubuga ng sobra-
sobrang karbon sa atmospera.

Bukod dito, ipinapasa ng 
Global North countries sa Global 
South na gawin ang kanilang 
responsibilidad sa reforestation, 
paglalatag ng makakalikasang 
programa, at iba pa; sa 
pamamagitan ng off-set at carbon 
trading gaya ng REDD (Reduction 
of Emission from Deforestation 
and Degradation in Developing 
Countries) o pagbibili ng carbon 
credits mula sa mahihirap na bansa 
para angkinin bilang kanilang 
proyekto sa pagtugon sa Climate 
Change. Habang business as usual 
ang mayayamang mga bansa sa 
pandarambong ng kalikasan 
at pag-i-emit ng mga karbon sa 
atmospera ng mundo.

Buuan at lahatan ang 
gampaning dapat gawin ng 
sangkatauhan sa pagkontrol 
sa pagbabago ng klima at 
pagsolusyon dito. Kung iilan 
lamang bansa ang tumatalima sa 
pagsasalba ng kalikasan, habang 
patuloy naman sa pagsisira ang 
ilang mga nasyon sa ngalan ng 
kita at negosyo, sa esensya ay 
walang paghupa ang pagkitil natin 
sa ating mundo -- ang nag-iisang 
tahanan nating mga tao.K

Inilubog sa tubig baha ng ulan na hatid ng bagyong Ondoy ang malaking bahagi ng Metro Manila at karatig na lugar, 2009. newsinfo.inquirer.net

Malaganap ang polusyong nagmula sa coalfired power plants sa iba’t-ibang bahagi ng daigdig.loe.org

Lathalain Lathalain

Itinuturing na isang virgin forest pa ang 
kabundukan ng Sierra Madre, partikular 
ang mga lugar sa sinasaklaw ng Real, 
Infanta, Nakar (REINA), noong dekada 
’60, ayon sa salaysay ni Tata Insek, isang 
matandang katutubo na ginawaran ng 
Quezon:Medalya ng Karangalan dahil sa 
kanyang paninindigan sa pagtatanggol sa 
bundok ng Sierra Madre.

Taglay-taglay pa ng kabundukan ang 
kagandahan, ang yaman at ang pagiging 
luntian. Ang mga ilog na dumadaloy mula 

sa hulo patungo sa kapatagan gaya ng Ilog Agos, Umiray, 
Lumutan, Sumag at Ilog Madaraque ay saganang-sagana 
sa mga isdang tubig-tabang gaya ng igat, migik, ugis, 
salagpat, balitad, bayaksan, at marami pang iba. 

Sa bahaging kagubatan naman, hindi 
matatawaran ang mga hayop-gubat na nanahan doon: 

baboy-damo, usa, labuyo, butaan, sawa, musang, alimos, 
unggoy, bayawak, bilang pagbanggit ng ilan. Syempre, 
dito rin namumugad ang ibat-ibang uri ng mga ibong 
agila na matatagpuan sa Mt. Irid kasama ang kalaw, 
balod, lagaran, bato-bato at kuwago.

Napapakamutian din ang bundok Sierra Madre 
ng iba’t ibang uri ng matitibay, malalaki at mayayabong 
na mga puno tulad ng narra, malagmat, ponab-ong, 
tiawong, mayapis, ibano, yakal, mala-bayabas, katmon at 
marami pang iba. 

Higit sa lahat, ang kabundukan ay nagsilbing 
kanlungan/kublihan at tirahan ng mga kapatid na 
katutubong Dumagat sa napakahabang panahon. 
Kinupkop sila ng Sierra Madre, inaruga, sinuportahan 
ang kanilang batayang pangangailangan. At inari 
nilang tahanan ng kanilang mga ninuno at himlayan ng 
kanilang mga mahal sa buhay ang kalikasan.

Subalit dagling naparam/naubos ang kanyang 
maipagmamalaking kagandahan, yaman at pagiging 

Nilahukan ng higit 200 
kabataan at    estudyante, 
bukod sa guro at 

mamamayan, ng Siniloan at REINA 
(Real, Infanta, Nakar) ang Takbo para 
sa Sierra Madre. Setyembre 26, na 
inorganisa ng STEP - Sierra Madre 
(Southern Tagalog for Environmental 
Development and Protection of Sierra 
Madre) bilang pagkilala sa Araw 
ng Pagsagip sa  Sierra Madre o 
Save Sierra Madre Day, sa bisa ng  
Presidential Proclamation 413 ni 
Pangulong Benigno Noynoy Aquino 
III. 

“Layunin ng ating 
aktibidad na ipaunawa sa lahat ang 
kahalagahan ng pagiging maagap 
at mabilis, tulad ng pagtakbo - 
para sagipin at protektahan ang 
ating kalikasan sa gitna ng tuluy-
tuloy na pagkasira at sa harap ng 
nakaambang pagtatayo ng anim 
na dam sa ating lugar gaya ng New 

Centennial Water Source   Project – 
Kaliwa Dam, Laiban Dam, Kanan 
Dam, Agos Dam, Sumag Diversion 
Project,  at  Sierra Madre Water Corp. 
Multi Hydropower cum Bulk-Water 
Project;” sabi ni Christine Paladin – 
Chairperson ng STEP-Sierra Madre. 

Nagsimula ang Takbo para 
sa Sierra Madre sa Tulay ng Agos 
sa Brgy. Banugao, Infanta;  alas-7 

ng umaga matapos magbigay 
ng pahayag at oryentasyon ng 
aktibidad si Jolaine Guerrero, 
Secretary General ng grupo, “Masdan 
natin at pahalagahan ang ilog Agos 
sa ibaba natin. Ang katubigang 
iyan ang iipunin at maiiga kapag 
natuloy ang proyektong dam na 
lubhang makakaapekto sa ating 
pinagkukunang inumin at tubig 

Paggahasa 
sa Sierra Madre 

Ni Emille Joseph Iranista

pandilig sa ating mga pananim.”
“Hindi natin naramdamn 

ang pagod sa pagtakbo dahil 
ipinakita ng mga mamamayang 
nadaanan natin ang kanilang 
suporta sa pagtutol sa proyektong 
dam. Ang iba ay hindi 
nagdalawang-isip na sumunod sa 
ating hanay para makitakbo. Hindi 
tayo nagpadaig sa malakas na 

buhos ng ulan para tumigil sa ating     
makabuluhang pagkilos. Pinapakita 
nito na wasto ang ating paglaban 
sa mapaminsalang dam,” pahayag    
naman ni Prof. Rasalyn Balois, 
Regional Coordinator ng STEP-Sierra 
Madre.

Sinalubong sa Social 
Center Hall ng Infanta ang mga 
nakilahok sa Takbo para sa Sierra 
Madre ng mga pangkulturang 
pagtatanghal na inihanda ng Teatro 
Sierra Madre.  Naging lunsaran 
ang aktibidad para sa pormal na 
pagpapasinaya ng Teatro Sierra 
Madre bilang pinakabagong 
pangkulturang organisasyon sa 
rehiyon na magtitiyak ng malikhain 
at makasining na mga palabas 
bilang daluyan ng pagtuturo sa 
pagpapahalaga at   pagtatanggol 
sa kalikasan.(Basahin ang kalakip 
na maikling artikulo sa pagbubuo ng 
Teatro Sierra Madre.)  

 Aktibong sinuportahan 
ang nasabing pagkilos ng mga 
mamamayan, guro at estudyante 
ng iba’t-ibang paaralan sa Siniloan 
- Laguna State Polytechnic  University 
(LSPU) at Laguna North Western 
College (LNC); Real-Llavac National 
High School (UNHS Extension) 
at mga myembro ng STEP-Sierra 
Madre sa Brgy. Capalong, at 
Kiloloron;  Infanta - Infanta National 
High School (INHS), Langgas National 
High School (LNHS), Northern 
Quezon College Inc. (NQCI) at 
Southern Luzon State University 
(SLSU) at Nakar - Paaralang 
Sekundarya ng Heneral Nakar 
(PSHN). 

“Hindi ito wakas, bagkus 
ay simula - ng tuluy-tuloy nating 
pagkilos hanggat nariyan ang 
banta ng pagtatayo ng dam sa ating 
lugar,”    pagtatapos ni  Christine 
Paladin. K         

luntian nang halos magkakasabay na dumagsa ang 
mga ganid at gahamang logging concessionaires—na 
pagmamay-ari ng mga dayuhang kapitalista na 
gumagamit ng mga kasabwat na mga Pilipino 

Nanghimasok sa ngalan ng tubo ang Dedios, 
Revago, Marcon, Eastply, Universal Timber Corporation, 
Interwood, La Fortuna at Pristine sa kabundukan ng 
Sierra Madre. Walang habas at walang pakundangang 
pinagtutumba, pinagpuputol ang mga puno gamit ang 
mga chainsaw. Giniba ang kabundukan sa pamamagitan 
ng mga bulldozer at backhoe sa pagtatayo ng mga kalsada 
sa pusod ng Sierra Madre. Gumamit ng D-8 (malaking 
tipong bulldozer),  sa paghihilada ng mga troso kahit 
sa gilid ng bangin at nahihila nang walang puknat ang 
nasasagasaang  maliliit na puno. 

Sa tuluy-tuloy na pagwasak ng kabundukang 
Sierra Madre, tinatanggalan ito ng kakayahang 
ipagtanggol ang sarili kung sumasapit ang kalamidad. 
Kaya’t nang managasa ang bagyong Winnie at Yoyong, 
Nobyembre 2004, naganap ang malawakang pagguho at 
pagbaha na lumikha ng napakalaking pinsala sa bahay at 
buhay, ari-arian, hanapbuhay at kabuhayan ng mga taga-
REINA.

Mula sa dulo ng mga ilog lalung-lalo na sa ilog 
Agos, patungong kapatagan, nawasak ang tinatawag na 
Riparian buffer zones na siyang nagbibigay proteksyon sa 
stream banks para maiwasan ang tuluy-tuloy na pagbaha, 
pagkaagnas ng lupang bundok at mapataas ang reserba 
ng ground water source o tubig sa ilalim ng lupa. 

Pagkatapos wasakin at kalbuhin ang Sierra 
Madre; muling bumalik ngayon ang mga walang 

kasiyahang negosyante upang ipanukala naman ang 
pagtatayo ng New Centennial Water Source – Kaliwa 
Dam Project. Nakadisenyo ang Dam na ito na magtayo 
ng water reservoir na may kakayahang mag-imbak ng 57M 
cubic meters at magpapalubog sa 113 ektaryang lupaing 
saklaw ng REINA natural park, wildlife sanctuary at game 
reserves sa taas na 63 meters. 

Nakakalungkot ang nangyayari sa ating 
pambansang patrimonya dahil patuloy na winawasak ng 
iilan ang likas-yamang dapat ay para sa kapakinabangan 
ng lahat. Nananatili pa rin tayong nagsasawalang-kibo 
at walang-pakialam sa napakahabang panahon, gayong 
iniingatan at ipinagsanggalang tayo ng kabundukan ng 
Sierra Madre sa mga nagdaang kalamidad. Kailangan 
niya ngayon ng tulong para ipagtanggol siya sa 
mga mapagbalatkayong proyektong pangkaunlaran 
gayong lantad nang pandarambong sa kalikasan ang 
hangad na napatunayan na sa mga lugar na kanilang 
pinanggalingan.

Nasaan na tayo? Hindi pa rin ba natin 
maipagtatanggol ang yamang tubig na bahagi ng ating 
bundok Sierra Madre? 

Responsibilidad ng mga taga-REINA 
na protektahan ang mga likas-yaman. Ito ang 
pinakamahalagang pamana sa atin ng ating mga ninuno 
at pinakamahalaga ring maipapamana natin sa susunod 
na salinlahi. Ang yamang-tubig ng Bundok Sierra Madre 
ay bahagi ng pamanang ito. May tungkulin tayong 
pangalagaan ito, dahil ang tubig ay napakahalagang 
sangkap ng ating buhay.K 

Mula sa mga Rehiyon Mula sa mga Rehiyon

TAKBO 
PARA SA 
SIERRA 
MADRE
Ni Sarah Jane Espiritu

ang may pinakamalaking utang na mas malaki pa 
sa kabuuang halaga ng produksyon (GDP) nito sa 
bawat taon.  Ang $17T (trilyon!) na GDP (2013) ng 
US ay kulang para takpan ang papalaking utang 
ng gubyerno ng US na pumalo na sa halos $18T 
(Setyembre 2014).  

Sa kabila ng pagdausdos ng ekonomya ng US, 
dolyar pa rin ang nangingibabaw na pamantayang  
salapi sa pandaigdigang kalakalan. Kabilang na 
ang kalakalan sa langis at pinansya. Langis ang 
pinakamalaking bulto sa kalakalang pandaigdig 
hanggang sa kasalukuyan labas sa kalakalang 
pinansyal.   

Sa pagwawasiwas ng superpower na katayuan 
nito, US ang pasimuno at may kagagawan sa 
pagsiklab ng mga gulo at digmaan saanman sa 
mundo makaraan ang World War 2.  Ilang ulit 
nang naglunsad ang US ng digma ng pananalakay 
at panghihimasok sa iba’t ibang bansa sa daigdig 
hanggang sa kasalukuyan.  Idinadamay ng US sa gera 
ang mga alyadong bansa nito at kaladkad ang dating 
tuwirang pinaghariang bansang Pilipinas.

Itinakda ng US ang sarili bilang pulis ng 

daigdig. Nanghihimasok saanman, sapagkat ayon 
na rin dito ay “pambansang interes at seguridad ng 
US” ang nakataya saanmang may sigalot sa mundo. 
Ngunit sa paglaki ng mga limitasyon nito, umabot 
ang US sa pamimilit o pakikipagkumpromiso 
sa mga alyado nito sa paglulunsad ng digma 
ng pananalakay at panghihimasok nito sa Iraq, 
Afghanistan at Pakistan. Gayundin sa mga pakana 
nitong “digmaang-sibil” at “rebolusyon” sa Syria, 
Libya at Ukraine. Sa pagtustos sa Israel sa paulit-ulit 
na pagsalakay sa mga Palestino, sa panggugulo sa 
Venezuela at pagbabanta sa North Korea.  At nitong 
huli, sa pagtugis sa ISIS na may kinalaman din ang 
US sa pagkatatag. 

Kaalyado ng US ang Britain, Australia at Japan 
at kinakabig ang Germany at France. Ang mahigpit 
na katunggali nilang hanay ay pinangungunahan ng 
China at Russia na kapwa pinag-iinitan ng US bilang 
banta sa kanyang paghahari sa daigdig. Nakakabig 
ng China at Russia ang India, Brazil, Venezuela, Cuba, 
at mga bansa sa Central Asia na mga dating kasali sa 
dating Unyon Sobyet.  

Digmaan sa presyo ng langis sa tumitinding ribalan 
sa daigdig 

Ang mga armadong digma ng US ay 
kinukombinahan nito at tinutugon ng 

mga karibal ng US ng mga pang-ekonomyang digma 

Internasyunal

Hindi humuhupa ang krisis ng pandaigdigang kapitalismo.  
Nasa bingit ito ng panibago at mas malalim na pagbulusok.

Krisis at Digma
Ni Lutgardo Paras

Kinukombinahan ng digmaan sa presyo 
ng langis ang mga armadong digma ng 
US. 

US President Barak Obama. www.prosebeforehos.com

Malinaw ang mga indikasyon 
at sa unahan nito ay ang  
tumitinding ribalan sa saklaw 

ng impluwensya at kontrol sa daigdig 
sa pagitan ng US at ibang kapitalistang 
kapangyarihan. 

Patunay sa krisis ang patuloy na hupa at 
kumikitid na aktwal o materyal na ekonomya sa isang 
banda,  at ang papalaking bulang ekonomya (bubble 
economy) ng pinansyal na ispekulasyon sa kabilang 
banda. Resulta ng magkasalungat na kaganapang ito 
ang lalong lumalawak na agwat sa pagitan ng iilang 
pamilyang super-yaman at paparaming nagdarahop 
na mamamayan sa bawat bayan sa daigdig, laluna 
sa mga makapangyarihang kapitalistang bayan sa 
pangunguna ng US. 

Ang krisis ay isinasalarawan ng ss: Paghupa 
ng ekonomya ng buong European Union (EU) at iba 
pang bansa sa Europe at pagbagsak ng halaga ng euro.  
Pagkipot at pagbagal ng ekonomya ng China.  Di-
istable at kaduda-dudang “pagbawi” ng ekonomya 
ng US na tinustusan ng “quantitative easing” (QE) o 
paglalarga ng Federal Reserves ng “easy money” sa 
mga dambuhalang bangko na lalong nagpapalobo 
pa  ng utang ng US.  Muling pagkasadlak ng Japan sa 

resesyon. At, pagbagsak ng halaga ng Russian ruble 
nang halos 50% kumpara sa dolyar.  

Pinakamatinding hambalos ng krisis ay 
ang pinaiiral nang kalakaran ng pinababang sahod 
at pagpawi sa dating mga benepisyo para sa 
mga manggagawa. Kaakibat nito ang malaganap 
na kawalan ng trabaho at mga kontraktwal at 
pansamantalang trabaho. Pinasidhi ito ng sunud-
sunod na austerity measures na ipinatutupad sa mga 
kapitalistang bayan, laluna sa USA at EU.  

Sa gitna ng ganitong katayuan ng mga 
ekonomya ay ang kasalukuyang digmaan sa 
produksyon ng langis na nagriresulta sa labis-labis na 
suplay at tuluy-tuloy na pagbagsak ng presyo nito.  
Tampok na kaganapan ito sa daigdig na nagsimulang 
gumuhit mula Hunyo 2014. Signos ng lalong 
papalalang krisis ng pandaigdigang kapitalismo. 

Sa kabila ng hindi paglaki, sa halip ay pagliit 
pa, ng pangangailangan sa langis ay ang walang 
pakundangang paligsahan sa eksplorasyon at 
produksyon nito mula 2008. Bunsod ito ng paglaki 
ng kapital sa pinansya na lumipat sa ispekulasyon sa 
langis at iba pang estratehikong mineral at pagkain 
makaraang sumabog ang housing bubble. Kasabay nito 
ay napaunlad ang prosesong fracking sa paglinang ng 
shale oil na may malaking reserba ang US. Bukod dito, 
ang pagtindi ng kumpetisyon sa suplay at presyo ng 
langis ay tulak din ng panggigipit ng US sa Russia.  

Iginigiit at iwinawasiwas ng US ang paghahari 
sa daigdig. Sa kabila ng krisis at pagdausdos mula 
sa dating katayuan, US pa rin ang pinakamalaking 
ekonomya at pangunahing sentro ng kapital sa 
pinansya sa mundo.  Ngunit hindi na tulad sa dati 
ang lakas at kapangyarihan ng US. Mula sa dating 
netong tagapagpautang,  ang US ay bumagsak sa 
netong mangungutang mula 1985.  Umaandar sa 
utang ang ekonomya ng US at ang operasyon ng 
gubyerno nito ay nakabatay sa publikong utang na 
ginagarantiyahan ng mga pribadong bangko. US 

produksyon ng langis. Ang pagdami ng gumagamit 
ng solar power sa pag-generate ng kuryente ay isa pang 
salik sa labis na suplay ng langis.  

Bumagsak ang presyo ng langis sa $60/barrel 
pagsapit ng ikalawang hati ng Disyembre. Bumwelta 
sa US ang pakana nito sa suplay at presyo ng langis. 
Tinatamaan na ang mga korporasyon ng langis sa 
US sapagkat ang gastos sa produksyon ng shale oil ay 
$60-$70/bariles.  Tinatayang sa pagtatapos ng 2014 ay 
aabot sa $200B ang ikalulugi ng mga investors sa shale 
oil. Kalakhan ng investment na ito ay utang sa mga 
bangkong nakabase sa Wall Street at London.  

Nababangkarote ang mga US shale oil investors, 
“na gumagastos nang malaki kaysa tumutubo sa mga 
bagong balon (oil well), inilathala sa The Economist 
(Dis. 8, 2014). Habang  “aabot $1T ng nakatayang 
investment sa shale oil ang namimeligro sa pagbagsak 
ng presyo ng langis,” ayon sa pag-aaral ng Goldman-
Sachs na inilathala naman ng Financial Times (Dis. 16, 
2014).   

Nagulantang ang mga investors sa shale oil 
at tar sand sa Canada sa papadausdos na presyo 
ng langis. Labis na apektado ang mga probinsya 
ng Saskatchewan, Newfoundland at Alberta na 
mayaman sa langis at tagapagdala ng paglago ng 
GDP ng Canada sa mga nagdaang taon sa pagbagsak 
ng presyo.   Kumakabig ng kita at tubo ang tatlong 
probinsya hanggat di bumababa sa $75/bariles ang 
presyo, laluna ang Alberta na mas mataas ang tantos 
ng paglago kaysa buong Canada. 

Tinatayang mababawasan ng $500M ang kita 
ng federal government ng Canada ngayong 2014 sa 
pagbagsak ng presyo ng langis nang mas mababa sa 
$60/bariles.  Aabot sa $2.5B ang mawawala sa kita ng 
Canada sa 2015 kung magpapatuloy ang pabagsak 
na tunguhin ng presyo ng langis.  Palatandaan ang 
pagbagsak ng halaga ng CAD (Canadian Dollar) 
sa kasalukuyan kung gaano kalaki sa ekonomya ng 
Canada ang produksyon nito ng langis. 

Samantala, nanatiling matibay ang Saudi 
Arabia sa desisyong hindi magbabawas ng 
produksyon “kahit bumagsak sa $30/bariles ang 
presyo ng langis.”  Magagamit nito ang reserbang 
$750B para makatagal sa digmaan sa presyo lalo’t 
85% ng eksport nito ay langis.  

Reaksyon ng Russia sa panggigipit ng US at EU

Umamin ang Russia na target ng mga 
pakana ng US at EU na apektado na 

sa pagbagsak ng presyo ng langis at ng ruble “na 
kagagawan ng mga panlabas na salik. “ ayon mismo 
kay Putin. Gayunma’y hindi nito gagamitin ang 
reserbang $400B at 8.3T ruble para suhayan ang 
bumabagsak na presyo ng langis at halaga ng ruble. 
Ilalaan ito sa halip sa isang tipo ng stimulus plan 
para paunlarin ang iba pang sektor ng ekonomya at 

serbisyong publiko at panlipunan ng Russia. 
Handang umalalay sa Russia ang China na 

may $3.8T reserbang dolyar, euro at ginto. Malaki ang 
interes ng China sa paglinang ng malaking reserbang 
langis ng Russia.  Kumpirmado ang tulungang China-
Russia sa nilagdaang mga kasunduan sa pagitan nila 

nuong Nobyembre.  Ang $400B halaga ng langis ng 
Russia na bibilhin ng China sa susunod na 30 taon 
ang isa sa mga kasunduan. Ipinahayag din ng China  
(Disyembre 21) na sa kabila ng pagbagsak ng halaga 
ng ruble relatibo sa dolyar,  ang halaga ng kalakalang 
Russia-China sa 2014 ay aabot sa $100B. At kakalas 
ang kalakalang Russia-China sa paggamit ng dolyar 
bilang pamantayang salapi para patuloy na maging 
istable.

Hindi lamang ito ang nakamit ng Russia sa 
pang-ekonomya at diplomatikong opensiba sa harap 
ng mga sanctions ng US at EU. Nilagdaan nina Putin 
ng Russia at  Pres. Recep Tayyip Erdogan ng Turkey 
(Dis. 1, 2014) ang kasunduan sa proyektong natural 
gas pipeline mula Russia tungong Turkey. Pamalit ito 
sa kinanselang $45B gas pipeline project ng Russia na 
ang dulo ay sa Bulgaria.  Ang pagkansela ay bunsod 
ng pag-aalinlangan ng Bulgaria dahil sa presyur dito 
ng US at EU.  

Insentibo sa Turkey ang 6% diskwento sa 
presyo ng natural gas bukod pa sa bayad sa Turkey ng 
transit fee o bayad sa pagdaloy ng gas sa teritoryong 
saklaw nito. Mahalagang tagumpay ito para sa 
Turkey at sa ambisyon nitong maging “gas hub sa 
pagitan ng Silangan at Kanluran.” Higit na tagumpay 
ito ng Russia; maaawat ang Turkey sa NATO at 
mapapawi sa Turkey ang layuning sumapi sa EU. 

Huling naisara ay 20 kasunduan sa pagitan ng 
Russia at India, Dis. 11, 2014. Tampok dito ang $100B 
halaga ng mga kasunduan sa enerhiyang nukleyar, 
langis at natural gas at depensa: $40B proyekto sa 
enerhiyang nukleyar -- pagtatayo ng 12 plantang 
nukleyar sa India sa susunod na 20 taon; $50B halaga 

sa iba’t-ibang anyo tulad ng embargo o sanctions, 
digma sa salapi at kalakalan (currency and trade war) at 
digmaan sa presyo at suplay ng langis. Tampok ang 
digmaan sa presyo ng langis sa kasalukuyan.

Ang presyo ng langis ay $107/bariles nang 
simulang bumagsak Hunyo 2014. Ang pagbagsak 
ng presyo ay pumatong sa unti-unting epekto ng 
economic sanctions ng US at EU sa Russia.  Ang 
Russia ay hadlang sa ambisyon ng US na sumaklaw 
ng impluwensya sa buong Eastern Europe at mga 
rehiyon ng Black Sea at Baltic Sea. Nakahanap ng 
dahilan ang US para bantaan at pahirapan ang Russia 
nang kumalas ang Crimea sa Ukraine at sumanib sa 
Russian Federation (Marso 2014). Walang batayang 
kinasuhan ng US at EU ang Russia ng pagkamkam sa 
Crimea. Nang hindi makapuntos dito ay kinasuhan 
ng US at EU ang Russia ng pananalakay  sa East 
Ukraine. Tulad sa una, walang batayan ang paulit-ulit 
na alegasyong ito laban sa Russia.

Sandata ng Russia ang bentahe nito sa langis 
sa pagliyabe sa Ukraine makaraan itong sumapi 
sa EU at ang paghatak dito ng US para sumapi sa 
North Atlantic Treaty Organization (NATO). Ang 
manipulasyon sa presyo ng langis, sa kabilang banda, 
ay sandata rin ng US, katambal ang mga economic 
sanctions, para pilayin ang ekonomya at maghasik ng 
kaguluhan sa loob ng Russia sa imbing pakana na 
pabagsakin ang rehimeng Putin at palitan ng tulad 
sa Ukraine na sunud-sunuran sa US.  Kinumpirma 
ang layuning ito  nina US Assistant-Secretary of State 
Victoria Nuland at US Assistant-Secretary of the 
Treasury Daniel Glaser sa imbestigasyon ng Foreign 
Affairs Committee ng US House of Representatives 
Mayo 2014.

Nagpatupad ang US at EU ng economic 

sanctions laban sa Russia simula Marso 2014. 
Kinumbinahan ito ng sunug-sunod na war exercise 
ng NATO sa Black Sea at sa malapit sa hangganan 
ng Russia simula Setyembre 2014. Mabilis na 
bumagsak ang halaga ng ruble relatibo sa dolyar sa 
umpisa ng Disyembre. Bumagsak ito nang halos 
50% sa loob lamang ng dalawang linggo. Bunga ito 
ng salubungang epekto ng sanctions ng US at EU at 
pagbagsak ng presyo ng langis.  

Bistadong ang paglaki ng produksyon ng 
shale oil sa US, na umabot na sa karagdagang 4M 
bariles bawat araw mula pa 2008, ang pangunahing 
dahilan sa labis na suplay ng langis at sa gayon, 
sa pagbagsak ng presyo nito. Tinatanaw ng Saudi 
Arabia at iba pang bansang OPEC (oil producing and 
exporting countries) na tuwirang banta ito sa bahagi 
nila sa pandaigdigang pamilihan ng langis. Kaya 
nagdesisyon ang OPEC na imantine ang produksyon 
sa 30M bariles ng langis sa bawat araw.  

Dagdag na mga salik sa labis na suplay ng 
langis ang ss: Pag-aalis ng US at EU ng sanctions sa 
Iran at pagbalik nito sa pandaigdigang pamilihan ng 
langis.  Sinusuyo ng US ang Iran sa digma kontra-
ISIS. Ngunit kailangan ng Iran ay $140/bariles na 
presyo ng langis upang makabawi sa mga epekto ng 
sanctions. Samantala, nakabalik na ang Libya at Iraq sa 

InternasyunalInternasyunal

Lalong umiiinit ang papatinding 
maniobrahan at gitgitan sa 
pagitan ng US at iba pang 
kapitalistang kapangyarihan sa 
aktuwal na mga maniobrahang 
militar at pagtataas ng 
kahandaan sa digma. 

Bahagi ng 
Russian war-
ships habang 
nagmamanio-
bra para sa 
pagsasanay sa 
English Chan-
nel, Noby-
embre 2014. 
www. article.
wn.com

Russian President Vladimir Putin.www.lewisu.edu

Internasyunal

Tiniyak na ng US-Japan Security 
Consultative Committee (SCC) 
ang paglalabas ng isang bagong 
Guidelines for Japan-U.S. Defense 
Cooperation (o Defense Guidelines).  
Malamang na matapos nila ang 
Guidelines sa loob ng unang hati ng 
2915, ayon sa pahayag Disyembre 
19, 2014, Ipopormalisa na nito  ang 
pagsangkot ng Japan sa mga usaping 

militar labas sa depensa nito.  
Matagal nang isinusulong 

ng mga estado ng dalawang bayan 
ang tuwirang pagsasangkot muli 
sa Japan sa mga digmaan sa ibang 
bahagi ng mundo.  At sa katunayan, 
unti-unti na itong nasangkot mula 
nang suportahan nito ang US 
sa gera sa Iraq sa pagpapadala 
ruon ng ground troops para sa 

rekonstruksyon. 
 Itinakda ng Konstitusyon
(Peace Constitution), partikular
ng Article 9, ang pagtatakwil sa gera 
bilang isang karapatang soberano 
ng bansa at ang pagbabawal sa 
pananakot at paggamit ng pwersa 
bilang paraan ng paglutas ng 
mga sigalot at ang pagbabawal 
sa Japan na magmantining 
pwersang pangkatihan, pandagat 
at panghimpapawid at iba pang 
pwersang may potensyal sa gera. 

May ilang pagluluwag na sa 
Konstitusyon sa nakaraan tulad ng 
pagtatransporma ng National Police 
Reserve sa Japan Self-Defense Forces 
(JSDF) sa  kasagsagan ng gera sa 
Korea, pagpapadala ng mine sweepers 
sa Persian Gulf bilang bahagi ng UN 
miission, pagpadala ng mga tropa 
ng JSDF sa Cambodia bilang bahagi 
ng election monitoring force ng UN, 
at pagpapadala ng reconstruction 
mission sa Iraq.

Lumalim na ang 
kooperasyong militar-sa-militar 
matapos ang pagsasagawa ng 

Internasyunal

maritime refuelling operations bilang 
suporta sa mga pwersang US at 
iba pang coalition partners sa Indian 
Ocean matapos ang 9-11 at sa 
pagpapadala ng pwersa para sa 
rekonstruksyon ng Iraq nuong 2004. 
Kaya sa National Defense Program 
Guidelines (NDPG; 2014) ng Japan, 
itinakda nang security policy objectives 
ng Japan ang a.) Pigilang makarating 
sa Japan ang anumang banta at 
kung makarating, itaboy ito nang 
minimal ang pinsala; at, b.) Paunlarin 
ang pandaigdigang kapaligirang 
panseguridad para mabawasan ang 
tsansang makarating ang banta sa 
Japan.

Mula nuon, habang 
isinasagawa ng US ang realignment 
ng US forces sa Japan, higit na 
marami nang pinagtutulungang 
pagsisikap ang US at Japan, “efforts 
to improve the international security 
environment.” Hindi na lang para sa 
depensa ng Japan ang kanilang mga 
ehersisyo para sa interoperability.  
At hindi na lang para sa “regional 
security” ang pinagpapalitang mga 
impormasyon kundi pang-“global 
security.” 

Kasama na sa 
pinagtutulungan ng Japan ang 
Ballistic Missile Defense (BMD) at 

bahagi na ng depensa ng Japan ang 
BMD ng US .  

Kinailangan na nilang 
magtayo ng Bilateral Joint Operation 
Coordination Center (BJOCC).  
Hindi na sumasapat ang dating 
Bilateral Coordination Mechanism 
na hindi pirmihang nakatayo.  At 
hindi nagtagal, pinapasok na ang 
BJOCC sa Yokota Air Base na base 
ng US para sa mas mahigpit na 
integrasyon sa operasyon ng Japan 
SDF at USFJ.

Marami ang nagpuprotesta 
sa grabeng pagkakasangkot ng Japan 
sa mga plano at aktibidad ng US 
Armed Forces.  At laging naisasalang 
ang konstituyunalidad ng bagong 
militarism nito. Naglitawan tuloy 
ang ideya ng pag-aamyenda ng 
Konstitusyon nuong 2012-2013.  

Mahirap ipatanggap ang 
pagbabago ng Konstitusyon.  Sa 
maraming Hapones, bahagi ang 

Peace Constitution ng kanilang 
identidad.  Kaya pumihit si Punong 
Ministro Abe sa muling pag-
iinterpreta ng Konstitusyon.   At 
nagtagumpay siya rito nuong Hulyo 
1, 2014. Inaprubahan ng kanyang 
gabinete ang bagong interpretasyon 
para hayaan ang militar ng Japan 
na depensahan ang mga alyado at 
iba pang “mahigpit ang ugnayan 
sa Japan” sa isang tinatawag na 
“collective self-defense.” 

Pero hindi sapat na 
may bagong interpretasyon ng 
Konstitusyon.  Kailangan ng Defense 
Guidelines para sa pagpapatibay.  
Ang Defense Guidelines ang 
maggagarantiya ng komitment 
na pulitikal para sa proseso ng 
pagdebelop ng operation plan, at 
maging malinaw ang mga papel 
at kaparaanan ng pakikibahagi ng 
Japan sa disenyong militar ng US sa 
mismong Japan at sa ibang bayan.K  

Kolaborasyong Militar ng US-Japan
Ni Melissa Gracia Lanuza

Prime Minister ng Japan Shinzo Abe. kasama ang isang opisyal ng Japanese armed forces 
www.bussinessinsider.au

US YokotaAir Base, Tokyo, Japan .www.de. wikipedia org

ng langis at gas na isusuplay ng Russia sa India sa 
loob ng 10 taon; at, $10B para sa depensa at iba pa. 
Tampok dito ang $3B proyekto sa pagbuo sa mga 
pabrika sa India ng 400 Ka226T, multi-role helicopter ng 
Russia, kada taon. Maitataas nito ang kapasidad ng 
India sa produksyong pangdepensa.  

Papalaking peligro ng digmaan

Ang papatinding maniobrahan at gitgitan 
sa pagitan ng US at iba pang kapitalistang 

kapangyarihan ay sumisidhi sa aktwal na mga 
maniobrahang militar at pagtataas ng kahandaan sa 
digma. Nagpalaki ng badyet sa depensa ang lahat 
ng bansang EU at NATO. Mabilis na nagpapataas 
ng kakayahang militar ang Japan at humahabol dito 
ang Germany. Nagpalaki ang China ng badyet sa 
depensa ngunit ang $40B budget nito (2014) ay wala sa 
kalingkinangan ng higit sa $500B defense budget ng US, 
di pa kasama ang badyet sa gera, sa bawat taon. 

US ang may pinakamalaking budget militar 
at tanging may badyet sa gera sukdang lumobo ang 
utang nito at sukdang pag-ibayuhin ang paniniktik 

at panunupil sa mga mamamayang Amerkano. 
Samantala’y inaaruga ang mga sundalo at pulis 
laluna ang may krimen sa mamamayang Amerkano 
man o ibang nasyunalidad tulad ni US Marine Lance 
Corporal Joseph Scott Pemberton. 

Nabibingit ngayon ang daigdig sa malaking 
peligro ng digmaang imperyalista dahil sa 
panggigipit at probokasyon ng US sa Russia at 
pagpupuspos sa Asian pivot na malinaw na nakatutok 
sa China.  

Lalong pinataas ng Russia ang kahandaan sa 
digma sa harap ng “sadyang pagkubkob ng NATO at 
sa pang-ekonomyang digma ng US at EU”. Nilagdaan 
ni Vladimir Putin (Disyembre 26) ang bagong 
doktrinang militar (military doctrine) para sa lahat ng 
armadong pwersa ng Russia. Habang ipinanawagan 
ang mataas na antas ng pagkaalerto at kahandaan ng 
mga armadong pwersa ng Russia, kasama ang mga 
milisya o armadong mamamayan, nagdidiin ang 
bagong doktrinang militar sa depensibong katangian 
nito at, sa “kahalagahan ng United Nations (UN) at 
kahandaan ng Russia na makipagtulungan sa OSCE 

(Organization for Security and 
Cooperation in Europe).”

Inilabas ang doktrinang 
militar makaraang pagbotohan sa 
Ukrainian Parliament ang pagbitiw 
ng Ukraine sa katayuang “non-
aligned o walang kinikilingan”.  
Iyon ay unang hakbang sa pagsapi 
sa NATO. Tinatanaw ito na 
lantarang probokasyon ng US at 
NATO sa Russia. 

Kasama sa doktrina ang 
pagpapaunlad at pagbubukas ng 
kooperasyong militar sa China, 
India, Brazil, South Africa at 
mga bansa sa Central Asia at 
ilan sa Latin America. Alinsunod 
sa doktrina ang pagbisita ni  
Vice Defense Minister Anatoly 
Antonov ng Russia sa mga 
bansang Southeast Asia—Vietnam, 
Malaysia at Burma—at China 

nitong huling dalawang linggo ng 
Disyembre. 

Kaladkad ng US ang 
Pilipinas sa paglalagay sa mundo 
sa bingit ng digmaan.  Ang 
sitwasyong ito ay magpapaliwanag 
sa pagmamadali ng US at ng 
administrasyong PNoy Aquino na 
aprubahan ang kasunduang EDCA 
(Enhanced Defense Cooperation 

Agreement) o bagong tipo ng 
pagbabase ng mga pwersang 
militar ng US sa Pilipinas.  Ang 
pagtutol ng mamamayang Pilipino 
sa EDCA at sa kaugnay nitong 
Visiting Forces Agreement (VFA) 
ay makabuluhan sa pandaigdigang 
paglaban sa militarismo ng 
imperyalistang US na nagtutulak 
sa daigdig sa bingit ng digma.K 

Inurong ang pagdaong ng 
siyam na barko sa Subic 
nitong Nobyembre at 
Disyembre 2014.  Mawawalan 
ng aircraft carrier sa saklaw 
ng 7th Fleet sa loob ng apat 
na buwan (kalagitnaan 
ng 2015).  Ibinitin ng US 
Congress ang pondo para sa 
bahagi nito (dahil ang ibang 
bahagi ay sagutin ng Japan) 
sa impraistruktura sa Guam 
para sa paglilipat ng marines 
mula Okinawa.  

Huwag ipagkamaling 
nangangahulugan 
ito na hindi na tuloy 

ang Asia-Pacific pivot ng US military 
sa Asia-Pacific (o sa mas gustong 
tawagin ni PACOM Commander 
Adm. Samuel J. Locklear, III na 
Indo-Asia-Pacific rebalance).  
Napakahalaga ng bahaging ito ng 
mundo para sa ekonomya ng US para 
basta na lang abandonahin nito ang 
estratehikong pagpihit ng diin.

Layunin ng pivot
Naitulak ang pamahalaang 

Obama na mag-pivot sa Asia-
Pacific ng lumalaking kahalagahan 
ng rehiyong Asia-Pacific, at 
partikular, ng China sa ekonomya  
ng US sa hinaharap; ng lumalaking 
kapabilidad militar ng China at ng 
pagiging agresibo nito sa pag-angkin 
ng pinag-aagawang mga teritoryo, 
na may kinalaman sa kalayaan sa 
paglalayag at abilidad ng US na 
mag-project ng kapangyarihan sa 
rehiyon; ang papatapos nang mga 
operasyong militar ng US sa Iraq at 
Afghanistan; at, ang mga pagsisikap 
ng gubyernong pederal ng US na 
bawasan ang badyet, lalo na ang 
badyet sa depensa na nagbabantang 
maglikha ng pakiramdam sa Asia na 
hihina na ang komitment ng US sa 
rehiyon.

Dahil lumalakas ang China 

at sa hamon nito sa dominansya 
ng US, palalakasin ng US ang 
kanyang presensya sa Asia-Pacific 
at igigiit nito ang kanyang interes 
na manatiling numero unong 
kapangyarihan sa Asia-Pacific at sa 
buong mundo gamit ang mga batas 
na pabor sa kanya at, higit sa lahat, 
ang kanyang kapangyarihang militar.

Mga kaakibat na hakbangin
Ang pinakamadaling makita 

at kongkretong elemento ay sa 
larangang militar.  Isang malapad 
na distribusyon ng mga pwersa. 
Isa sa mga layunin ng pivot ay ang 
pagpapabilis ng mga pagbabagong 
sinimulan ng administrasyong 
George W. Bush, ang gawin ang US 
defense posture sa Asia na “more 
broadly distributed” sa pagpapalakas 
ng US military presence sa timog 
na bahagi ng kanlurang Pacific.  
Kaugnay nito ang pagpupwesto 
ng 60% ng pwersang nabal at 
panghimpapawid sa Asia-Pacific.

Gagawin ang pagpihit ng 
diin gamit ang pleksibleng approach 
sa pag-deploy.  Hindi tulad sa 
panahon ng cold war, magiging mas 
maliit, mas madaling imaniobra 
(agile,) expeditionary, kayang 
magsustini sa sarili at kumpleto sa 
sarili.  

Para magawa ito, kailangan 
ng US ang 1) access agreements na 

pinalapad ang nilalaman at malawak 
ang pagkakaiba-iba ng katangian, 
2) pinalapad na training exercises; 
at 3) iba’t iba pang paraan ng 
pakikipagtulungan/pakikihamok 
(engagements) sa foreign militaries.
.  Pagpapalakas sa kakayahan 
ng mga partners. Iniaalok ng US 
ang “flexible security assistance 
mechanisms” para sa “partner states” 
para  sa pagtiyak ng “collective 
capability and capacity for “securing 
common interests.” Sa maikling sabi, 
tutulungan kuno ang mga partner na 
estado para palahukin at gastusan 
ang kanilang armed forces sa pagharap 
sa kalaban ng US nang sa gayon, 
nakakatipid ang US.
 Mayruon ding mga sangkap 
na hindi militar.  Sa ekonomya, 
isusulong ang Trans-Pacific 
Partnership (TPP) at iba pang 
hakbanging itotono sa National 
Export Initiative ni Obama.  Sa 
gawaing diplomatiko, palalakasin 
ang impluwensya ng US sa ASEAN, 
ASEAN Plus at iba pang mga 
alyansa.

Patuloy ang pagdududa
Napalawak na ang 

napagtatalagahan ng mga pwersang 
militar ng US sa pagkakabukas ng 
Darwin, Australia para sa rotational 

Update sa Asia-Pacific Pivot: 
Sa Kabila ng mga Kaabalahan ng US sa Ibang Panig ng Daigdig

Sundan sa pahina 46

Ni Melissa Gracia Lanuza

basing.  May iba’t ibang joint exercises 
na naisasagawa sa iba’t ibang 
bayan sa Asia-Pacific at sa ganito, 
napapalawak ang naiikutan ng mga 
pwersang US. Napirmahan ang 
Enhanced Defense Cooperation 
Agreement sa pagitan ng US at 
Pilipinas. Napatibay pang lalo ng 
US ang alyansa nito sa treaty allies.  
Lima ito sa kasalukuyan kabilang 
ang Australia, Thailand, Japan, 
South Korea at Pilipinas, hindi 
pa kasama ang Singapore na may 
espesyal na pakikipag-alyansa sa 
US.  Nakapagbukas ito ng iba’t ibang 
klase ng pakikipagtulungan sa ibang 
bahagi ng Asia-Pacific at tampok 
dito ang sa Vietnam.  Higit na aktibo 
ngayon ang US sa pagdalo sa mga 
pulong sa iba’t ibang antas,  sa 
Southeast Asia at Pacific.
 Sa kabila ng mga ito, 
nagpatuloy ang pagkwestyon sa 
kakayahan ng US na ituloy ang pivot.

 Nuong magkaruon ng federal 
shutdown, 2013 dahil sa krisis sa 
pinansya, nang tumagal ang pag-alis 
ng mga tropa ng US sa Afghanistan 
at nitong huli, nang sumangkot 
na muli ang US sa gera sa gitnang 
silangan laban sa ISIS habang nasa 
gera rin ito sa Ukraine at lalo pa’t 
pinuproblema ng mga opisyal militar 
ng US ang kakulangan  aircraft 
carriers.  Lumalakas ang pagdududa 
kung kaya pang mag-pivot.  

Mga huling pangyayari
“Maaaring hindi tayo 

makagalaw nang kasing bilis ng 
gusto natin dahil sa mga kagipitan sa 

badyet.  Maaring hindi natin 
maipon ang mga pwersang nais 
natin dahil hindi kaya ng ating 
bulsa.  Pero nagpapatuloy ang Asia-
Pacific rebalance nang mabilis.” Ito 
ang sinabi ni Adm. Jonathan W. 
Greenert, hepe ng Naval Operations, 
Nobyembre 4, 2014  sa Washington

Sa talumpati ni State Sec. 
John Kerry sa Johns Hopkins School 
of Advanced International Studies 
sa Washington, DC, Nobyembre 4, 
2014, inulit niya ang kahalagahan 
ng Asia-Pacific para sa US: “While 
I am reminded that speculating about 
the future is obviously always risky, 
there are two predictions that I am very 
certain about. The Asia Pacific is one of 
the most promising places on the planet, 
and America’s future and security and 
prosperity are closely and increasingly 
linked to that region.”

Ito ang tinutungtungan ng 
pagpapatuloy ng pivot.  Niretoke 
nga lang ng gubyernong Obama ang 
pagkakalahad ng mga layunin nito, 
marahil para hindi gaanong mapokus 
sa pagiging mapandigma ng US ang 
atensyon ng mundo. 

Ganito na inayos ang layunin 
ng Asia-Pacific pivot sa talumpating 
iyon ni Kerry: 
Una, ang oportunidad na malikha 
ang masusustening paglaki sa 
ekonomya, kabilang na ang 
pagpipinalisa ng TPP; Ikalawa, 
pagpapalakas ng isang rebolusyon 
ng malinis na enerhiya na tutulong 
sa ating tugunan ang pagbabago 
ng klima habang sabay na 
pinababangon ang mga ekonomya 
sa buong daigdig; Ikatlo, ang 

pagbabawas ng mga tensyon at 
pagpapasulong ng rehiyunal na 
kooperasyon sa pagpapalakas ng 
mga institusyon at pagpapalakas 
ng mga kalakaran na nag-aambag 
sa pagkakaruon ng isang rehiyong 
nakabatay sa batas at istable; at Pang-
apat, ang masakapangyarihan ang 
mamamayan sa buong Asia Pacific 
na mabuhay nang may dignidad, 
seguridad at oportunidad.

Hindi pa rin nababago 
ang mga layunin ng pivot tulad 
ng hindi pa rin nababago ang 
pagtingin ng US sa kahalagahan 
ng Asia-Pacific bilang larangan 
ng pamumuhunan at merkadong 
dapat pang patuloy na buksan at 
palawakin.  Bigla lang nagkaruon 
ng layuning pang-environment, 
dinagdagan ng “pagpapasulong 
ng rehiyunal na kooperasyon” 
at “pagsasakapangyarihan ng 
mamamayan.”  

Maihahalintulad ito sa 
gawain ng mga stylists at advertising 
experts.  Pina-package nang maganda 
ang produkto o kliyente alinsunod 
sa prinsipyo ng pagpu-project ng soft 
power. Hindi naman nakakasorpresa 
kung ang tunay na pakahulugan 
nila ng rehiyunal na kooperasyon ay 
pagsunod ng rehiyon sa disenyo ng 
US at ang “pagsasakapangyarihan 
ng mamamayan” para “mabuhay 
nang may dignidad, seguridad 
at oportunidad” ay ang pag-i-
sponsor ng mga people power, mga 
mamaniobra para mapalitan ang mga 
rehimeng hindi ayon sa kanilang 
konsepto ng demokrasyang maluwag 
para sa kanilang mga kapitalista. K  

Mahabang Martsa ng mga Magsasaka sa Niyog 
Nagsimula ang martsa ng 71 magniniyog bilang simbolo ng 
P71B Coco Levy Fund, mula Davao patungong Malakanyang,  
21 ng Setyembre 2014. 

Inilunsad ang protestang ito ng Kilus Magniniyog 
na binubuo ng Katipunan ng Maliliit na Magniniyog sa 
Pilipinas  (KAMMPIL), NIUGAN, Pambansang Kilusan ng 
mga Samahang Magsasaka (PAKISAMA), Lakas ng mga 
Kababaihan sa Kanayunan (LAKAMBINI), Basilan Sulu Tawi-
tawi  (BASULTA), Pambansang Kilusan ng mga Magbubukid 
sa Pilipinas (PKMP),  Aniban ng mga Maliit na Mangingisda 
at Manggagawa sa Agrikultura - Katipunan  (AMMMA-
Katipunan),  Kilusang Para sa Repormang Pansakahan 
at Katarungang Panlipunan at Repormang Pansakahan  
(KATARUNGAN), at  Pambansang Katipunan ng Makabayang 
Magbubukid (PKMM), at iba pang sumusuportang 
organisasyon. 

Umabot sa 1, 772 kilometro na bumaybay sa 19 
probinsya, ang nilakad ng grupo kabilang ang Davao, Agusan 
at Surigao sa Mindanao, Southern at Northern Leyte, Eastern 
Samar, Northern Samar sa Visayas; Bicol Region, Quezon, 
Batangas at Laguna sa Luzon, nakaabot sa Palasyo ng 

Malakanyang sa Maynila, Nobyembre, 28 at nagprotesta sa 
harap ng Korte Suprema, Nobyembre 29.  

Noong Oktubre 2012, idineklara ng Korte Suprema 
na ang CIIF-SMC (Coconut Industry Investment Fund – 
San Miguel Corporation) preferred shares na inangkin ng 
negosyanteng si Danding Cojuangco, ay pondong pag-aari 
ng mga magniniyog at dapat nakalaan sa pagpapaunlad ng 
industriya ng niyugan sa Pilipinas. 

Pero hindi inilakip ng Kataastaasang Hukuman ang 
Entry of Judgment sa desisyon. At sa panahon ding iyon, 
hindi pa naisasabatas ang Coco Farmers Trust Fund, kaya ang 
nabanggit na pondo ay natutulog hanggang ngayon sa National 
Treasury.

Hiniling ng Kilus Magniniyog sa dayalog kay Pres. 
Benigno Aquino III na maglabas ng Executive Order para sa 
agarang paggamit ng pondo para sa interes ng magniniyog.

Isa lamang ang martsang ito sa mga protestang 
humihiling na ituwid ang mahigit nang apat na dekada ng 
inhustisya sa mga magniniyog na mayorya ay maralitang 
biktima din ng kalupitan ng batas militar ni Marcos. (Mula sa 
ulat ng  STEP-Sierra Madre, Nobyembre, 2014)K

